
САУДИЯ АРАБИСТОНИ БИЛАН Я¯ИН ²АМКОРЛИКНИ 
КЕНГАЙТИРИШ ВА ЗИЁРАТЧИЛАРИМИЗГА  

¯УЛАЙ ШАРОИТЛАР ЯРАТИШГА ЭЪТИБОР ¯АРАТИЛАДИ

Учрашув аввалида юқори мартабали 
меҳмон давлатимиз раҳбарига Саудия 
Арабистони Подшоҳи Салмон Ол Сауд ва 
Валиаҳд, мамлакат Бош вазири Муҳаммад 
Ол Сауднинг саломи ва самимий тилакла-
рини етказди. Вазир, шунингдек, Подшоҳ-
нинг кўп миллатли Ўзбекистон халқига 
ҳадяси — муқаддас Каъба ёпинчиғи кис-
ванинг бир парчасини топширди.

Ўзбекистон етакчиси, ўз навбатида, 
Саудия Арабистони раҳбариятига бебаҳо 
туҳфа ҳамда зиёратчиларимизнинг мусул-
мон дунёси марказлари — Макка ва Мади-
нада бўлиши учун яратилган имкониятлар 
ва қулай шароитлар учун чуқур миннат-
дорлик билдирди. Биргина ўтган йилнинг 
ўзида 800 мингдан зиёд фуқароларимиз 
Умра зиёратини, 15 минг нафари Ҳаж ибо-
датини адо этди.

Суҳбат чоғида ўзбекистонлик зиёрат-
чиларга шарт-шароитлар ва кўрсатилаёт-
ган хизматлар сифатини янада яхшилаш, 
уларнинг Саудия Арабистонига ташрифи 
хавфсиз ва қулай бўлишини таъминлаш 
масалаларига алоҳида эътибор қаратилди.

ЎзА

Ўзбекистон Республикаси Президенти Шавкат Мирзиёев 19 февраль куни 
мамлакатимизда ташриф билан бўлиб турган Саудия Арабистони Подшоҳлиги ҳаж ва умра 

ишлари вазири Тавфиқ бин Фавзон ар-Рабиа бошчилигидаги делегацияни қабул қилди.

Давоми 2-бетда

Шу боис, мамлакатимизда аҳолининг му-
қим ва даромадли иш билан бандлигини таъ-
минлашга алоҳида эътибор қаратилмоқда. 
Бу йўналишда йўлга қўйилган турли дастур 
ва лойиҳалар жойларда янги иш ўринлари 

 яратиш билан бирга иқтисодиётимиз бар-
қарорлиги, асосийси, аҳоли фаровонлигига 
хизмат қилаётгани билан аҳамиятлидир.

Ўша даврда серҳосил боғлари кўркига 
кўрк қўшиб турган Самарқандни бошқача 
таърифлаб ҳам бўлмасди. 

Самарқанднинг турли мевалари, ай-
ниқса, қатор хорижий давлатларга экспорт 
қилинадиган узуми, ундан тайёрланади-
ган майизи дунё бозорида ўз харидорла-
рига эга. Бугун сўлим гўша ўзининг зи-
роатчиликдаги обрўсини тиклаётир.

Яқин ўтмишда нафақат Самарқанд, 
балки мамлакатимиз қишлоқ  хўжалиги 

ерларига ёппасига пахта, ғалла экил-
ди. Ҳудудларнинг иқлим шароити, та-
биий имконияти инобатга олинмади. 
Соҳага оқилона, эътибор билан ёнда-
шилмагани туфайли кўплаб серсув, 
унумдор ерлар қақраган чўл, фойдала-
нилмайдиган қир-адирга айланиб қол-
ди. Оқибатда турли экологик муаммо-
лар юзага келди.

Жорий йил бу борада 
ҳал қилувчи давр бўлади

БАНДЛИКНИ ТАЪМИНЛАШ ВА 
КАМБАFАЛЛИКНИ КАМАЙТИРИШ

Бандлик бирор юмуш билан банд эканлик, бўш эмасликни англатади. 
Мазмун-моҳиятига кўра эса бу сўзнинг қамрови, ижтимоий-иқтисодий 

аҳамияти анча кенг. Бу кенглик шу қадарки, у ҳаётимиз мазмуни — 
ўлчовли умримиз мобайнида ўзимиздан бирор из қолдириш, орзу-

ҳавасларимизга етишимизда муҳим восита вазифасини ўтайди.

Баланд, қадимий миноралари билан инсониятни маҳлиё 
қилиб келган Самарқанднинг такрорланмас сўлим табиати 
ҳам азалдан эътироф этиб келинади. Хусусан, Заҳириддин 
Муҳаммад Бобур ўзининг “Бобурнома” асарида Самарқандни 
бундай тасвирлайди: “Рубъи маскунда Самарқандча латиф 
шаҳр камроқдур. Бешинчи иқлимдиндур”. “Узуми ва қовуни ва 
олмаси ва анори, балки жамиъ меваси хўб бўлур”. 

ªЗБЕКИСТОН — КУВАЙТ: И¯ТИСОДИЙ 
СО²АДА 4,9 МИЛЛИАРД ДОЛЛАРЛИК 
САЛМО¯ЛИ КЕЛИШУВГА ЭРИШИЛДИ

Давлатимиз раҳбари шу йил 17-18 февраль 
кунлари Кувайт Давлати Амири Шайх Мишъал 

ас-Сабоҳнинг таклифига биноан расмий ташриф билан 
ушбу мамлакатда бўлди.

Мамлакатимизда 9 май — Хотира ва 
қадрлаш куни умумхалқ байрами сифа-
тида кенг нишонланиши, шунингдек, 
Иккинчи жаҳон урушида ҳалок бўлган 
аждодларимиз хотирасини абадийлаш-
тириш, бугун ҳам сафимизда туриб, Ва-
танимизнинг обрў-эътиборини юксал-
тиришга, ёшларни маънавий-ахлоқий 
жиҳатдан тарбиялашга ҳисса қўшаётган 
фахрийларни эъзозлаш ҳамда Иккинчи 
жаҳон урушида қозонилган ғалабанинг 
80 йиллиги муносабати билан уруш 
қатнашчилари ва ногиронларини, улар-
га тенглаштирилган шахсларни ҳамда 
1941-1945 йиллардаги уруш давридаги 
меҳнат фронти қатнашчиларини моддий 
рағбатлантириш мақсадида:

1. Бир марталик пул мукофоти белги-
лансин:

Иккинчи жаҳон уруши қатнашчилари 
ва ногиронларининг ҳар бирига 10 000  
(ўн минг) АҚШ доллари миқдорида;

Иккинчи жаҳон уруши қатнашчила-
рига тенглаштирилган шахсларнинг ҳар 
бирига 25 000 000 (йигирма беш мил-
лион) сўм миқдорида;

1941-1945 йиллардаги уруш даври-
даги меҳнат фронти қатнашчиларининг 

ҳар бирига 3 000 000 (уч миллион) сўм 
миқдорида.

2. Мазкур Фармонни бажариш билан 
боғлиқ бўлган сарф-харажатлар Ўзбе-
кистон Республикасининг республика 
бюджети маблағлари ҳисобидан амалга 
оширилсин.

3. Қорақалпоғистон Республикаси 
Вазирлар Кенгаши, вилоятлар ва Тош-
кент шаҳар ҳокимликлари Мудофаа ва-
зирлиги, Давлат хавфсизлик хизмати, 
Ички ишлар вазирлиги, Миллий гвар-
дия, Иқтисодиёт ва молия вазирлиги, 
Маданият вазирлиги, Ижтимоий ҳимоя 
миллий агентлиги, Ўзбекистон маҳал-
лалари уюшмаси, Республика Маъна-
вият ва маърифат маркази, Ўзбекистон 
фахрийларининг ижтимоий фаолиятини 
қўллаб-қувватлаш “Нуроний” жамғар-
маси билан биргаликда Иккинчи жаҳон 
уруши қатнашчилари ва ногиронларига 
ушбу пул мукофоти тантанали ҳамда 
байрамона вазиятда топширилишини 
таъминласин.

4. Мазкур Фармоннинг ижросини на-
зорат қилиш Ўзбекистон Республикаси 
Бош вазири А.Н.Арипов зиммасига юк-
лансин.

ИККИНЧИ ЖА²ОН УРУШИ 
¯АТНАШЧИЛАРИНИ

РА¡БАТЛАНТИРИШ Тª¡РИСИДА

Ўзбекистон Республикаси 
           Президенти                         Ш. МИРЗИЁЕВ
Тошкент шаҳри,
2025 йил 19 февраль

Ўзбекистон Республикаси Президенти 
Матбуот хизмати сурати.

ИККИНЧИ ЖА²ОН УРУШИДА ¯ОЗОНИЛГАН ¡АЛАБАНИНГ 
80 ЙИЛЛИГИ ²АМДА ХОТИРА ВА ¯АДРЛАШ КУНИГА ТАЙЁРГАРЛИК 

КªРИШ ВА МУНОСИБ НИШОНЛАШ Тª¡РИСИДАБу ҳақда 28 январда электр энергетикаси-
ни ривожлантириш бўйича ўтган йиғилишда 
топшириқ берилган эди.

Мамлакатимизда энергия қувватлари 
аҳоли ва иқтисодиёт тармоқларининг ўсув-
чан талабига мос равишда ошириб борил-
моқда. Хусусан, ўтган йили 50 миллиард куб 
метр табиий газ, 81 миллиард киловатт-соат 
электр ишлаб чиқарилди.

2035 йилга бориб, электр истеъмоли ҳо-
зиргидан 1,7 баробар ошиши ҳисоб-китоб 
қилинган. Бу талабни тўлиқ қондириш учун 
фақат ишлаб чиқариш эмас, тежамкорлик 
ҳам зарур.

Таҳлилларга кўра, Ўзбекистонда 1 дол-
ларлик ялпи ички маҳсулот яратиш учун 
 дунёдаги ўртача кўрсаткичдан 2,5 баробар 
кўп энергия сарфланяпти. Электр тармоқ-
ларидаги йўқотишлар 14 фоиз, табиий газда 
эса 7 фоиздан юқори.

Шу боис, олимлар жалб қилиниб, жой-
ларда энергияни тежаш имкониятлари ил-
мий асосда ўрганилмоқда. Ҳозиргача 7 та 
вилоятда 4,6 миллиард киловатт-соат электр 
ва 1 миллиард куб метр газни иқтисод қи-
лиш имкониятлари аниқланган.

Тақдимотда шу каби ўрганишлар асо-
сида ишлаб чиқилган таклифлар муҳокама 
қилинди.

Мисол учун, сув хўжалигидаги эски на-
сосларни замонавийсига алмаштириб, йи-
лига 1 миллиард киловатт-соат электрни 

тежаш мумкин. Ижтимоий муассасаларда 
қозонхоналарни янгилаш, “яшил” энергия-
дан фойдаланиш орқали бу йил 5 миллион 
куб метр газ, 15 миллион киловатт-соат 
электрни иқтисод қилса бўлади.

Умуман, бу йил 1,6 миллиард куб метр 
газ ва 3,5 миллиард киловатт-соат электрни 
тежаш мўлжалланган. Бунинг учун ҳар бир 
корхона ва ташкилотга илмий асосланган 
чора-тадбирлар етказилади.

Жумладан, йирик саноат корхоналари-
да бир маҳсулот бирлиги ишлаб чиқариш-
га кетадиган энергия меъёри белгиланади. 
Шунинг ўзидан энергия сарфи 5-10 фоиз 
қисқаради. Ижтимоий объектларда энер-
гия тежамкор ускуналарни ўрнатиш бўйича 
манзилли дастур тасдиқланади.

Кўп қаватли уйларда иссиқликни яхши 
сақлаш учун уларни изоляциялаш кенгай-
тирилади. Хонадонларда гелиоколлектор ва 
қуёш панели ўрнатишга арзон кредитлар бе-
рилади. Истеъмолчилар Япония тажрибаси 
асосида энергия тежаш саводхонлиги бўйи-
ча ўқитилади.

Давлатимиз раҳбари иқтисодиётнинг 
барча тармоқлари, ижтимоий соҳа ва уй-
жойларда тежамкорлик муҳимлигини таъ-
кидлади. Ҳудуд ва тармоқлар кесимида 
энергия исрофини камайтириш, талон-та-
рожликларнинг олдини олиш бўйича қатъий 
кўрсатмалар берилди.

ЎзА

ЭНЕРГИЯ САМАРАДОРЛИГИНИ 
ОШИРИШДА ТЕЖАМКОРЛИК ЗАРУР

Президент Шавкат Мирзиёев 19 февраль куни 
энергия самарадорлигини ошириш бўйича таклифлар 

тақдимоти билан танишди.

Мамлакатимизда 9 май — Хотира ва 
қадрлаш кунини кенг нишонлаш, Иккин-
чи жаҳон урушида қозонилган ғалабага 
ҳисса қўшган уруш ва меҳнат фахрийла-
рига ҳамда Ватан равнақи, тараққиёти ва 
унинг ҳимояси учун курашган буюк аж-
додларимизга алоҳида эътибор ва чуқур 
эҳтиром кўрсатиш, шунингдек, мустақил-

лик  йилларида хизмат бурчини бажариш 
чоғида ҳалок бўлган ҳарбий хизматчилар 
ва ҳуқуқни муҳофаза қилувчи органлар хо-
димлари хотирасини улуғлаш юртимизда 
олийжаноб қадриятга айланган.

Халқимизнинг Ватан ҳимояси йўлидаги 
юксак мардлик ва қаҳрамонликлари барча 
авлодлар учун намуна ва ибрат мактаби 

вазифасини бажариб келмоқда. Хусусан, 
Иккинчи жаҳон урушига ўзбекистонлик-
ларнинг 2 миллионга яқини сафарбар эти-
либ, шундан 538 минг нафардан ортиғи 
жанг майдонларида қаҳрамонларча ҳалок 
бўлган, 158 минг нафардан ортиғи бедарак 
йўқолган, мустақиллик йилларида 200 на-
фарга яқин ҳарбий хизматчилар ва  ҳуқуқни 

муҳофаза қилувчи органлар ходимлари 
мамлакатимизнинг тинчлиги ва осойиш-
талиги йўлида ўз жонини фидо қилганлар.

Биз тинчлик ва мустақиллик учун ўз 
жонини аямаган ота-боболаримиз ва мард 
ўғлонларимизнинг улкан жасорати, мато-
нати ҳамда фидойиликларини юрагимизда 
абадий сақлаймиз.

БУЛУНҒУР ДАЛАЛАРИДА етиштирилган 
САРХИЛ МЕВАЛАР ХАЛҚИМИЗ ДАСТУРХОНИ 

ва ДУНЁ БОЗОРЛАРИни тўлдиради

400 ГЕКТАРЛИ УЗУМЗОР



www.yuz.uz yuz.uznews yuz_official yuz.uz_news yuz.uz

 2025 йил 20 февраль, 36-сон СИЁСАТ2

Бошланиши 1-бетда

Бошланиши 1-бетда

Жорий йил бу борада ҳал қилувчи давр бўлади

БАНДЛИКНИ  ТАЪМИНЛАШ  ВА 
КАМБА АЛЛИКНИ  КАМАЙТИРИШ

ЎЗБЕКИСТОН ВА КУВАЙТ ЎРТАСИДАГИ ТАЪЛИМ 
ВА ИЛМИЙ-ТЕХНИКАВИЙ ҲАМКОРЛИК ЙИЛДАН 

ЙИЛГА МУСТАҲКАМЛАНИБ, ЯНГИ ЙЎНАЛИШЛАРДА 
РИВОЖЛАНИБ БОРМОҚДА. БУГУНГИ 

КУНДА ИККИ ДАВЛАТ “АҚЛЛИ ШАҲАР” 
ЛОЙИҲАЛАРИНИ ЖОРИЙ ЭТИШ БОРАСИДА ҲАМ 

ФАОЛ ҲАМКОРЛИК ҚИЛМОҚДА. 

Тарихий аҳамиятга эга ташриф икки то-
монлама ҳамкорликни ривожлантиришда 
муҳим аҳамият касб этади. Зеро, томонлар 
ўзаро мулоқотлар давомида икки мамлакат 
ўртасидаги дўстлик, кенг қамровли шерик-
лик муносабатларини янада ривожланти-
риш ва мустаҳкамлаш масалаларини кўриб 
чиқди. 

Хусусан, савдо-иқтисодий, инвестиция-
вий, инновацион ва молиявий-техник соҳа-
лардаги ҳамкорлик масалаларига алоҳида 
эътибор қаратилди. “Яшил” энергетика, 
саноат кооперацияси, қишлоқ хўжалиги, 
транспорт ва логистика, инфратузилма, ша-
ҳарсозлик, соғлиқни сақлаш, туризм соҳа-
лари амалий ҳамкорликнинг устувор йўна-
лишлари сифатида белгиланди.

Бунда банклар фаолиятини назорат қилишнинг амал-
даги тартиби, жумладан, мижозларга хизмат кўрсатиш 
жараёни билан боғлиқ муносабатларни тартибга солиш 
тизимидан хатарларни бошқаришга асосланган, яъни 
юзага келиши мумкин бўлган таваккалчиликларни назо-
рат қилиш тизимига ўтилди.

Банк-молия тизимининг узоқ муддатли барқарор-
лигини таъминлашда кейинги муҳим босқич — омо-
натларни кафолатлаш тизимини ислоҳ қилиш ҳамда 
тўловга лаёқатсиз банкларни санация қилиш тизимини 
яратиш билан боғлиқ. Шундан келиб чиқиб, Марказий 
банк томонидан Жаҳон банки экспертлари билан бир-
га халқаро стандартлар асосида “Банклардаги омонат-
ларни ҳимоя қилиш кафолатлари тўғрисида”ги қонун 
лойиҳаси ишлаб чиқилган эди. Ушбу лойиҳани давла-
тимиз раҳбари маъқуллади. Энди омонатлар борасида 
қатор янгиликлар жорий этилмоқда. Жумладан, қонун 
билан кафолатланган омонат миқдори битта банкда 
бир омонатчига 200 миллион сўм этиб белгиланди. 
Шу билан бирга, энди аҳоли омонати билан бирга якка 
тартибдаги тадбиркорлар ва юридик шахсларнинг ҳам 
омонати кафолатланади.

Кафолатланган омонат миқдори 200 миллион сўм-
ни ташкил этиши банкка ундан кўп пул қўйиш мумкин 
эмаслигини англатмайди. Омонатни бу миқдорда кафо-
латлаш банк тугатилган тақдирдагина қўлланади. Акс 

Муносабат

Янги ³онун

ªЗБЕКИСТОН — КУВАЙТ: И¯ТИСОДИЙ СО²АДА 4,9 МИЛЛИАРД 
ДОЛЛАРЛИК САЛМО¯ЛИ КЕЛИШУВГА ЭРИШИЛДИ

200 МИЛЛИОН СªМЛИК МИ¯ДОР
банкка ундан кўп пул 

қўйиш имконини чеклашни 
англатадими?

Жорий йил 18 февралида 
Президентимиз “Банклардаги 
омонатларни ҳимоя қилиш 
кафолатлари тўғрисида”ги қонунни 
имзолади. Мазкур қонун сўнгги 
йилларда мамлакатимизда молиявий 
барқарорликни таъминлаш, банк 
тизимида бизнес юритиш учун рақобат 
муҳитини, шунингдек, халқаро 
стандартларга мос келувчи ҳуқуқий 
асосни яратиш бўйича тизимли 
ишларнинг мантиқий давоми бўлди. 
Хусусан, 2019 йилда “Ўзбекистон 
Республикасининг Марказий банки 
тўғрисида”ги ҳамда “Банклар ва банк 
фаолияти тўғрисида”ги қонунларнинг 
янги таҳрирда қабул қилиниши 
мамлакатимиз банк тизимини ислоҳ 
қилишнинг янги босқичи бошланиши 
учун мустаҳкам пойдевор яратди.

ҳолда, банклар омонат бўйича мажбуриятини шартно-
ма асосида бажараверади.

Бундан ташқари, мазкур қонун талаблари у кучга 
киргунга қадар аҳолининг банкка қўйилган муддатли 
ва жамғарма омонатларига ҳеч қандай таъсир кўрсат-
майди. Яъни улар шартнома муддати тугагунга қадар 
тўлиқ кафолатланган бўлади.

Бугун фаолият юритаётган Фуқароларнинг банк-
лардаги омонатларини кафолатлаш фонди негизида 
Омонатларни кафолатлаш агентлиги ташкил этила-
ди. Банк тугатилган тақдирда кафолатланган омонат 
эгаларига компенсациялар тўлаб бериш унинг асосий 
вазифаларидан биридир. Бунда банк тугатилаётганда 
кафолатланган омонат бўйича компенсацияларни тў-
лаш муддати 20 иш кунидан босқичма-босқич 7 иш ку-
нигача қисқартирилди. Аввал ушбу муддат 83 кун эди.

Банк ёпилиши натижасида маблағининг 200 мил-
лион сўмдан ортиқ қисмини йўқотишдан хавотир-
ланган омонатчилар пулини бўлиб-бўлиб, бир нечта 
банкка жойлаштириши ва тўлиқ кафолатга эга бўлиши 
мумкин.

Қонунда компенсация тўлаб бериш манбаси ҳисоб-
ланадиган банклар томонидан агентлик таркибидаги 
Омонатларни кафолатлаш жамғармасига тўланадиган 
бадаллар тури, мазкур жамғарманинг мақсадли миқдо-
ри, жамғарма маблағи тақчиллиги юзага келганда уни 
ҳал этиш манбаларига ҳам аниқлик киритилган. 

Бундан ташқари, Омонатларни кафолатлаш жамғар-
маси маблағлари етарли даражада бўлишини таъмин-
лаш мақсадида юқори ликвидли (7 иш кунида пулга ай-
лантирилиши мумкин бўлган таваккалчилик даражаси 
паст) активларга инвестиция қилиниши мумкинлиги 
белгиланган.

Умуман олганда, пулни банкларда сақлаш уйда сақ-
лашдан анча хавфсиз ва манфаатли. Чунки мамлакати-
миз банк тизими барқарор ривожланмоқда, капитал ва 
ликвидлилик ҳолати халқаро талабларда белгиланга-
нидан юқори.

“Банклардаги омонатларни ҳимоя қилиш кафо-
латлари тўғрисида”ги қонун ҳақидаги батафсил маъ-
лумотларни Марказий банкнинг расмий веб-сайти, 
ижтимоий тармоқлардаги саҳифалари, finlit.uz сайти, 
Омонатларни кафолатлаш агентлиги расмий веб-сай-
тини кузатиб бориш орқали олиш мумкин.

Акмал НАЗАРОВ,
Марказий банк департаменти 

директори

УШБУ МАҚОЛАНИ ҚОРАҚАЛПОҚ ТИЛИДА ҲАМ 
ЎҚИШ УЧУН QR-КОДНИ СКАНЕР ҚИЛИНГ!

Ташриф давомида қатор ҳужжатлар 
тўплами имзоланди. Шунингдек, ташриф 
дастури доирасида муҳим учрашувлар 

 ўтказилди ва ҳамкорликнинг турли йўна-
лишлари, жумладан, иқтисодий соҳада 4,9 
миллиард долларлик салмоқли келишув-
ларга эришилди.

Таъкидлаш жоизки, Ўзбекистон ва Ку-
вайт ўртасидаги таълим ва илмий-техни-
кавий ҳамкорлик йилдан йилга мустаҳ-
камланиб, янги йўналишларда ривожланиб 
бормоқда. Бугунги кунда икки давлат 
“Ақлли шаҳар” лойиҳаларини жорий этиш 
борасида ҳам фаол ҳамкорлик қилмоқда. 

— Айни йўналишда имзоланган “Ақл-
ли шаҳар”ларни барпо этиш соҳасидаги 
ҳамкорлик тўғрисидаги битим муҳим аҳа-
миятга эга, — дейди Тошкент архитекту-
ра-қурилиш университети ректори Баҳром 
Тўлаганов. — Бу нафақат таълим ва фан со-
ҳасида, балки инновация ва  технологиялар 

йўналишида ҳам янги имкониятлар эшиги-
ни очмоқда. 

Ўзбекистонда ҳудудларни ижтимоий-
иқтисодий ривожлантиришда илм-фан-
нинг ўрни беқиёс, бу жараёнда “Ақлли 
шаҳар” концепциясини амалиётга татбиқ 
қилиш стратегик аҳамият касб этмоқда. 
Илмий тадқиқот ва тажриба-конструктор-

лик ишланмалари орқали ҳудудларнинг ин-
новацион салоҳиятини ошириш, рақамли 
технологияларни жорий этиш ва замона-
вий инфратузилмани шакллантиришга 
катта эътибор қаратилмоқда. Олий таълим 
муассасаларининг ҳудудлар билан ҳамкор-
лиги ижтимоий-иқтисодий ривожланиш 
учун илмий асосланган таклифлар ишлаб 
чиқиш ва уларни амалиётга жорий этишни 
назарда тутади. Бу эса, ўз навбатида, “Ақл-
ли шаҳар” лойиҳаларини ривожлантириш, 
замонавий технологиялар ва маълумотлар 
таҳлили асосида самарали бошқарувни 
ташкил этиш имконини беради.

Жорий йилда ўтказилган тадқиқот ва 
таҳлиллар натижасида Олий таълим, фан 
ва инновациялар вазирлиги томонидан 
ҳудудларнинг ижтимоий-иқтисодий са-
лоҳиятини оширишга қаратилган юзлаб 
таклифлар ишлаб чиқилди. Шунингдек, 
инновацион технологияларга асосланган 
“Ақлли маҳалла” лойиҳаларини ривожлан-
тириш, рақамли хизматлар платформаси-
ни йўлга қўйиш ва ресурслардан оқилона 

фойдаланиш каби йўналишлар бўйича 
аниқ режалар ишлаб чиқилмоқда.

Ўзбекистон ҳудудий ривожланиш со-
ҳасида Кувайт билан ҳамкорликда илғор 
тажрибаларга таянган ҳолда бир қатор 
лойиҳалар устида ишламоқда. Кувайтда 
“Ақлли шаҳар”лар яратиш бўйича бир 
неча йирик лойиҳа амалга оширилган, 

улар, асосан, рақамли технологиялар ва 
“яшил” инфратузилмани бирлаштиришга 
қаратилган. “Ақлли шаҳар”лар кўпин-
ча энергия самарадорлигини оширувчи 
тизимларга, қуёш панеллари ва энергия 
тежовчи қурилмаларга асосланади. Шу 
сабабли ҳозирги кунда Кувайтда қайта 
тикланувчи энергия манбалари, айниқса, 
қуёш энергиясидан самарали фойдаланиш 
борасида катта ишлар амалга оширилган.

Бугунги кунда дунёда аҳоли сони кес-
кин ошиб бормоқда. Бундай шароитда 
урбанизация билан боғлиқ муаммоларни 
ҳал қилиш, экологик муҳитни яхшилаш ва 
хавфсизликни таъминлашда “ақлли” тех-
нологиялар муҳим роль ўйнайди. “Ақлли 
шаҳар”лар бир қанча муаммоларни ҳал қи-
либгина қолмай, уларга ечим ҳам топади.

Жумладан, тирбандликларни камайти-
риш, жамоат транспорти самарадорлиги-
ни оширишда йўлларни сунъий интеллект 
орқали бошқариш катта аҳамиятга эга. 
Қолаверса, “ақлли” кузатув камералари, 
таҳлилий дастурлар ва сунъий интеллект 

жиноятчиликнинг олдини олишда муҳим. 
Бундан ташқари, атроф-муҳитни назорат 
қила олади. Яъни ҳаво сифатини аниқлай-
ди, чиқиндиларни қайта ишлаш ва энергия 
самарадорлигига доир йўналишларни ри-
вожлантиради.

— Қишлоқ хўжалиги соҳасида жуда 
катта ҳамкорликни йўлга қўйяпмиз, — 
дейди қишлоқ хўжалиги вазири Иброҳим 
Абдураҳмонов. — Кувайт биз учун қиш-
лоқ хўжалиги маҳсулотлари экспортида 
янги бозор. Бу ерда деярли барча қишлоқ 
хўжалиги маҳсулотлари импорт қилинади. 
Ушбу бозорда ўз ўрнимизни топиш учун 
қатор келишувларга эришдик. Қолаверса, 
кувайтлик ҳамкорларимизда Ўзбекистон-
да қишлоқ хўжалиги маҳсулотлари етиш-
тириш ва уларни қайта ишлаш, тарқатиш 
борасида қизиқиш юқори эканини кўрдик. 
Маҳсулотлар экспорти биринчи йўналиш 
бўлса, иккинчи йўналиш органик маҳсу-
лотлардан биоэтанол ишлаб чиқариш. Биз 
бу ерда янги, замонавий технологиялар 
билан танишдик. Кувайтда палма дарах-
тидан биоэтанол олиш технологияси йўл-
га қўйилган. Уларни Ўзбекистонга таклиф 
қилдик. Чунки бизда маҳсулот етишти-
ришдан қолган чиқиндилар ташлаб юбо-
рилади. Масалан, биргина пахтадан жуда 
катта миқдорда ғўзапоя қолади. Ана шу 
каби маҳсулотлар чиқиндисидан уларнинг 
технологияси ҳисобига биоэтанол ишлаб 
чиқариш имконияти мавжуд. 

Ўзбекистон замини қуёшли бўлгани 
учун меваларимизнинг таъми, мазаси, 
сифати бошқа жойларникидан анча фарқ 
қилади. Вазирнинг қўшимча қилиши-
ча, томонлар болалар учун озиқ-овқат 
маҳсулотларини ишлаб чиқариш бўйича 
дастлабки муҳокамаларни ўтказган. Ку-
вайтликлар бунга жуда катта қизиқиш 
билдиряпти. Айни пайтда юртимизда 
бу турдаги маҳсулотлар, асосан, импорт 
ҳисобидан қопланмоқда. Агар ушбу йў-
налишдаги муҳокамалар самарали якун-
ланиб, ижобий келишувларга эришилса, 
жуда катта ютуқ бўлади.

Бир сўз билан айтганда, нафақат қиш-
лоқ хўжалиги, балки ташриф доирасида 
кўплаб соҳалар бўйича эришилган кели-
шувларга мувофиқ, янги ва илғор техно-
логик жараёнларнинг Ўзбекистонга олиб 
кирилиши ҳар икки томон учун ҳам ман-
фаатли бўлади ҳамда истиқболли ҳамкор-
ликка кенг йўл очади.

Лутфулла СУВОНОВ,
“Янги Ўзбекистон” мухбири

Ўзбекистон Республикаси Президентининг
Қ А Р О Р И 

ИККИНЧИ ЖА²ОН УРУШИДА ¯ОЗОНИЛГАН ¡АЛАБАНИНГ 
80 ЙИЛЛИГИ ²АМДА ХОТИРА ВА ¯АДРЛАШ КУНИГА 

ТАЙЁРГАРЛИК КªРИШ ВА МУНОСИБ НИШОНЛАШ Тª¡РИСИДА

Иккинчи жаҳон урушида қозонилган ғалаба-
нинг 80 йиллиги ҳамда Хотира ва қадрлаш кунига 
пухта тайёргарлик кўриш, уни юксак даражада ўт-
казиш, Ўзбекистон халқининг тарихий қаҳрамон-
лиги, фидокорона меҳнатини улуғлаш, ёш авлодни 
она Ватанга садоқатли, бугунги тинч, осойишта 
ҳаётни асраб-авайлашга қодир инсонлар этиб тар-
биялаш мақсадида:

1. Кенг жамоатчилик вакилларининг юртимизда 
Иккинчи жаҳон урушида қозонилган ғалабанинг 
80 йиллиги ҳамда 9 май — Хотира ва қадрлаш ку-
нини (кейинги ўринларда — Хотира ва қадрлаш 
куни) “Ватан равнақи, тинчлиги ва ҳимояси 
йўлидаги қаҳрамонлик унутилмайди” шиори 
остида ўтказиш тўғрисидаги таклифига розилик 
берилсин.

2. Қуйидагилар:
9 май — Хотира ва қадрлаш кунига ба-

ғишланган тадбирларга тайёргарлик кўриш 
ва уларни ўтказиш дастури (кейинги ўринлар-
да — Дастур) 1-иловага мувофиқ;

9 май — Хотира ва қадрлаш кунига бағиш-
ланган тадбирларга тайёргарлик кўриш ва 
уларни ўтказиш бўйича ишчи гуруҳ таркиби 
2-иловага мувофиқ тасдиқлансин.

3. Ишчи гуруҳ (А.Арипов):
Иккинчи жаҳон уруши қатнашчилари ва фронт 

орти меҳнат фахрийлари, мустақиллигимизни 
мустаҳкамлаш, халқимиз тинчлиги, мамлакати-
миз равнақи йўлида жасорат ва фидойилик кўр-
сатган юртдошларимизни хотирлаш, айни вақтда 
ҳаёт бўлган меҳнат фахрийлари ва кексаларимизга 
ҳурмат-эҳтиром кўрсатишга қаратилган тадбирлар 
юқори савияда ўтказилишини ташкил этсин;

ушбу тоифадаги шахсларнинг яшаш жойига 
давлат органлари ва бошқа ташкилотлар раҳбар-
лари, ҳарбий қисмлар командирлари, давлат ва 
жамоат арбоблари, фахрийлар, фан, маданият ва 
санъат намояндалари, ёшлар, шу жумладан, “Ва-
тан таянчи” болалар ва ўсмирлар ҳарбий-ватан-
парварлик ҳаракати аъзоларининг ташрифларини, 
улар кўрсатган мардлик ва жасоратнинг аҳамияти-
ни тарғиб қилишга қаратилган маънавий-маъри-
фий тадбирларни ташкил қилсин;

ёлғиз ва кам таъминланган Иккинчи жаҳон 
уруши қатнашчиларининг яшаш жойларини таъ-
мирлаш, ободонлаштириш бўйича тегишли чора-
тадбирларни амалга оширсин;

Иккинчи жаҳон урушининг ҳар бир қатнашчи-
си ва унинг оқибатида ногирон бўлган шахслар, 
фронт орти меҳнат фахрийлари, мустақиллик йил-
ларида хизмат бурчини бажариш чоғида ҳалок бўл-
ган ёки ногирон бўлиб қолган ҳарбий хизматчилар 

ва ҳуқуқни муҳофаза қилувчи органлар ходимлари 
ҳамда уларнинг оила аъзоларига моддий ва маъ-
навий ёрдам кўрсатилишини таъминласин;

Иккинчи жаҳон уруши қатнашчилари ва унинг 
оқибатида ногирон бўлган шахсларга ҳамда 1941-
1945 йиллардаги уруш давридаги меҳнат фронти 
қатнашчиларига Ўзбекистон Республикаси Прези-
денти номидан бир йўла тўланадиган пул мукофо-
ти тантанали равишда топширилишини ташкил-
лаштирсин;

Иккинчи жаҳон уруши қатнашчилари ва унинг 
оқибатида ногирон бўлган шахсларга, фронт орти 
меҳнат фахрийларига “Иккинчи жаҳон урушида-
ги ғалабанинг 80 йиллиги” юбилей медаллари-
ни тантанали равишда топширсин;

Иккинчи жаҳон уруши қатнашчилари ва унинг 
оқибатида ногирон бўлган шахсларнинг ҳар би-
рига тиббий хизмат кўрсатиш ҳамда уларни 
парвариш қилиш мақсадида тиббиёт мутахассис-
ларини белгиланган тартибда шартнома асосида 
бириктирган ҳолда доимий равишда патронаж 
хизматини йўлга қўйсин;

Иккинчи жаҳон уруши қатнашчилари ва фронт 
орти меҳнат фахрийларига уларнинг хоҳишларига 
кўра республика ҳудудидаги санаторийларга бир 
нафар кузатувчиси билан бир марталик бепул 
йўлланмалар тақдим этилишини таъминласин.

4. Қорақалпоғистон Республикаси Вазирлар Кен-
гаши, вилоятлар ва Тошкент шаҳри ҳокимликлари, 
Мудофаа вазирлиги, Ички ишлар вазирлиги, Мил-
лий гвардия, Камбағалликни қисқартириш ва банд-
лик вазирлиги, Маданият вазирлиги, Республика 
Маънавият ва маърифат маркази, Спорт вазирлиги 
ва Ёшлар ишлари агентлиги билан биргаликда:

Қорақалпоғистон Республикаси, вилоят, шаҳар 
ва туманларда Хотира ва қадрлаш кунига тайёргар-
лик кўриш ва уни ўтказиш бўйича комплекс тад-
бирларни амалга оширсин;

Қорақалпоғистон Республикаси, вилоятлар мар-
казларидаги “Ватанпарвар” боғлари ва бошқа 
белгиланган жойларда давлат ва жамоат арбоблари, 
фахрийлар, фан, маданият ва санъат намояндала-
ри, ёшлар, “Темурбеклар мактаби” ва Жалолиддин 
Мангуберди номидаги ҳарбий-академик лицейлар 
ўқувчилари, шу жумладан, “Ватан таянчи” бола-
лар ва ўсмирлар ҳарбий-ватанпарварлик ҳаракати 
аъзолари иштирокида “уч авлод учрашувлари”-
ни ташкил этсин;

кўчалар ва майдонлар Хотира ва қадрлаш ку-
нига бағишланган кўргазмали тарғибот ва таш-
виқот воситалари билан безатилишини таъмин-
ласин.

5. Белгилансинки, Хотира ва қадрлаш куни тад-
бирларини ўтказиш ҳамда турли ҳудудларда исти-
қомат қилувчи Иккинчи жаҳон уруши қатнашчила-
ри ва фронт орти меҳнат фахрийлари вакилларини 
ушбу тадбирларга жалб қилиш билан боғлиқ барча 
харажатлар:

Қорақалпоғистон Республикаси ва вилоят-
ларда — тегишли маҳаллий бюджетлар ҳамда ҳо-
мийлик хайриялари ва қонунчиликда тақиқланма-
ган бошқа манбалар ҳисобидан;

Тошкент шаҳрида — Тошкент шаҳри ҳоким-
лиги захира маблағлари, ҳомийлик хайриялари 
ҳамда қонунчиликда тақиқланмаган бошқа манба-
лар ҳисобидан;

миллий ва замонавий спорт турлари бўйича хо-
тира турнирлари ҳамда “Мен ғолиб” югуриш мара-
фонлари — Дастурда белгиланган масъул ижрочи 
вазирлик, идоралар ва ташкилотларнинг маблағла-
ри ҳисобидан қопланади.

6. Мудофаа вазирлиги Тошкент шаҳри ҳоким-
лиги билан биргаликда “Янги Ўзбекистон” боғи-
да 2025 йил 9 май куни соат 21.00 да Хотира ва 
қадрлаш кунига бағишланган байрам салюти 
ва мушакбозлигини ташкил қилсин.

7. Ички ишлар вазирлиги, Миллий гвардия ва 
Фавқулодда вазиятлар вазирлиги тантанали тад-
бирлар ўтказиладиган ҳамда байрам салюти ва му-
шакбозлиги ташкил этиладиган жойларда жамоат 
тартибини сақлаш, фуқаролар хавфсизлигини таъ-
минлаш, фавқулодда вазиятларнинг олдини олиш 
ва ёнғин хавфсизлигини таъминлаш чораларини 
кўрсин.

8. Ўзбекистон Миллий телерадиокомпания-
си, Ўзбекистон Миллий ахборот агентлиги, 
“Дунё” ахборот агентлиги ва бошқа оммавий 
ахборот воситаларига Хотира ва қадрлаш ку-
нига тайёргарлик кўриш ва уни ўтказиш билан 
боғлиқ жараёнларни кенг ёритиб бориш тавсия 
этилсин.

9. Мазкур қарорнинг ижросини назорат қилиш 
Ўзбекистон Республикаси Бош вазири А.Н.Арипов 
ва Ўзбекистон Республикаси Президенти ҳузури-
даги Хавфсизлик кенгаши котиби В.В.Махмудов 
зиммасига юклансин.

Ўзбекистон Республикаси
             Президенти                 Ш. МИРЗИЁЕВ
Тошкент шаҳри,
2025 йил 19 февраль

ЖАРАЁН

Буни биргина пойтахтимизнинг Олма-
зор туманидаги Қуёш маҳалласида кечаёт-
ган жараёнлар мисолида ҳам кўришимиз 
мумкин. Хусусан, шу маҳаллада яшовчи 
Машҳура Умарова ёшлигидан тикувчилик-
ка меҳр қўйиб, аввал онаси, сўнгра моҳир 
устозлардан касб сирларини ўрганди. Ти-
кувчилик корхоналарида ишлаб, яхшигина 
тажриба орттирди.

Аммо турмуш қургач, фарзандлар тарбия-
си ва оила юмушларидан ортиб, бирор жойда 
ишлаш имкони бўлмади. Оилавий шароити-
дан келиб чиқиб, уйида қўни-қўшнисининг 
буюртмаси асосида кийим-кечак тикиш ор-
қали даромад топиб, оиласига кўмаклашишга 
ҳаракат қилди. Бироқ иш қуроли — тикув ма-
шинаси эскиргач, иши юришмай қолди. Янги 
тикув машинаси олай деса, маблағ йўқ. Тур-
муш ўртоғининг ҳайдовчилик қилиб топган 
даромади оила эҳтиёжидан деярли ортмайди.

Шундай вазиятда хонадонга “маҳалла 
еттилиги” вакиллари кириб келади. Маҳал-
ладаги ҳоким ёрдамчиси Наргиза Аҳмедова 
оиланинг ижтимоий-иқтисодий ҳолатидан 
келиб чиқиб, индивидуал режа асосида 
амалий кўмак кўрсатишга киришади. Маш-
ҳуранинг қўлида ҳунари борлиги ҳисобга 
олиниб, унинг фаолиятини ривожлантириш-
га кўмаклашиш мақсадида даставвал субси-
дия асосида замонавий тикув машинаси ва 
бошқа зарур жиҳозлар олиб берилади. Янги 
дастгоҳлар буюртмаларни тез ва сифатли 
бажаришга имкон яратади. Иш сифати ях-
шиланиши ва буюртмалар тезлик билан ба-
жарилиши натижасида мижозлар ҳам кўпая 
бошлайди. Аҳолининг бу талабини қонди-
риш учун Машҳура икки қўшни қизни ҳам 
ишга ёллайди. 

Оилавий тадбиркорнинг ишлари бир ти-
зимга тушгач, у фаолиятини янада кенгайти-
риш йўлини излайди. Чунки энди Машҳура 
нафақат моҳир тикувчи, тадбиркорлик қилиш 
учун зарур кўникмаларни ҳам эгаллаб олган-
ди. Маҳалла фаоллари тадбиркор аёлнинг бу 
интилишини қўллаб-қувватлаб, унга “Бизнес-
га биринчи қадам” лойиҳаси асосида имтиёз-
ли кредит ажратилишига кўмаклашди. 

Ҳозир оилавий корхонада иш қизғин. 
Буюртмачилар сони ҳам кўпайиб боряпти. 
Бунинг ортидан оила бюджетига яхшигина 

даромад кириши фарзандлар саломатлиги 
ва таълим-тарбиясига эътиборни ҳам ку-
чайтирди. Машҳура мактабда ўқиётган фар-
зандларини ўқув курслари ва касб-ҳунарга 
йўналтиришга ҳам вақт топяпти. Қайнонаси 

Баҳор ХИДИРОВА, 
“Янги Ўзбекистон” мухбири

70 ёшли Хадича ая Ёқубова ҳам келинининг 
иши юришганидан жуда мамнун. 

Бу “Камбағалликдан фаровонлик сари” 
дастурининг биргина оила тақдирида ўзга-
риш ясаётганига кичик бир мисол. Давла-
тимиз раҳбари бу борадаги ишларнинг маз-
мун-моҳияти ва аҳамияти ҳақида сўз юритар 
экан,  камбағалликни камайтириш ойлик ёки 
нафақа миқдорини кўпайтириш, ёппасига 
кредит бериш дегани эмаслигини таъкидлай-
ди. Бунинг учун, энг аввало, аҳолини касбга 
ўқитиш, молиявий саводхонлигини ошириш, 
одамларда тадбиркорлик ҳиссини уйғотиш, 
инфратузилмани яхшилаш, фарзандларини 
ўқитиш, сифатли даволаниш, манзилли нафа-
қа тўлаш тизимини жорий қилиш зарурлиги-
ни уқтиради.

Дарҳақиқат, касб-корли инсоннинг риз-
қи ҳамиша бутун бўлади. Тадбиркорлик эса 
нафақат бир инсон ёки бир оиланинг тўкис-
лиги, балки  жамият фаровонлигини юксал-
тиришда муҳим омил. Шу боис, юртимизда 
тадбиркорлар сафини кенгайтириш, ишби-
лармон инсонлар бизнесга кириб келиши 
учун қулай муҳит ва имкониятлар яратишга 
алоҳида эътибор қаратилмоқда. Қолаверса, 
камбағалликни келтириб чиқарувчи энг кат-
та муаммолардан бири — ишсизликни бар-
тараф этиш, аҳоли бандлигини таъминлаш 
учун барча куч ва имкониятлар сафарбар 
этиляпти.

Республикамизда ҳар йили аҳоли банд-
лигини таъминлаш бўйича тасдиқланадиган 
дастурларни амалга ошириш, бўш ва кво-
таланадиган иш ўринларига ишга жойлаш-
тириш механизмларини такомиллаштириш, 
ўзини ўзи банд қилишнинг самарали шакл-
ларини ривожлантириш борасида таъсирчан 
чора-тадбирлар кўрилмоқда. 

Аҳолининг ишчанлик фаоллигини ва 
тадбиркорлик ташаббусларини рағбатланти-
риш, жумладан, ижтимоий заиф қатламлар 

бандлигини таъминлаш бўйича давлат хиз-
матларидан фойдаланиш имконияти, сифати 
ва тезкорлигини оширишга қаратилган қатор 
норматив-ҳуқуқий ҳужжатлар қабул қилин-
ди. Ана шундай ишлар натижасида 2024 йил-
да аҳоли бандлигига кўмаклашиш дастури 
доирасида янги иш ўринларини яратиш орқа-
ли 5 миллион киши иш билан таъминланди. 

Бу амалларни тизимли йўлга қўйиш ва 
муттасил ривожлантириб бориш мақсадида 
илғор хорижий ёндашувлар ҳамда мамлака-
тимизнинг ўзига хос хусусиятларидан келиб 
чиқиб, энг қуйи бўғин — маҳалла даражасига 
тушган ҳолда камбағалликка қарши курашиш 
борасида муваффақиятли тажриба яратилди.

Энг аввало, аҳоли даромадларини оши-
ришда фуқароларнинг касб-ҳунар эгаллаши 

ва бизнесини бошлашига кўмаклашиш ус-
тувор вазифа этиб белгиланди. Ҳокимнинг 
маҳалладаги ёрдамчилари институти бу бо-
рада аҳолига ҳар томонлама кўмак бермоқ-
да. Камбағалликни қисқартириш ва бандлик 

 вазирлиги матбуот хизматидан маълум қи-
лишларича, ҳоким ёрдамчилари саъй-ҳара-
кати билан ўтган йил беш ярим миллиондан 
кўпроқ аҳоли даромадли иш билан банд қи-
линди. Жумладан, якка тартибдаги тадбир-
корлик фаолияти кенгайиши ҳисобига 156,5 
минг киши ишли бўлди. 

Бундан ташқари, қишлоқ жойларда то-
морқадан самарали фойдаланиш бўйича 
муҳим чора-тадбирлар амалга  ошириляпти. 
Шу  билан бирга, ишсизликни бартараф 
этиш мақсадида ижара асосида ер ажратиш 
 амалиёти йўлга қўйилди.

Умуман, 2024 йилда аҳоли бандлигини 
таъминлаш, тадбиркорликка жалб қилиш, то-

морқа ва деҳқончилик учун ажратилган ердан 
фойдаланиш самарадорлигини ошириш бў-
йича кўрилган шундай чоралар камбағаллик 
даражасини пасайтиришга катта ҳисса қўш-
ди. Бунинг натижасида 2024 йилда аҳолининг 
реал даромади 10,7 фоиз ўсиб, жон бошига 
ойига ўртача 2,1 миллион сўмдан тўғри келди.

Шу йил 3 февраль куни Президентимиз 
раислигида аҳоли бандлигини таъминлаш ва 
инвестициялар жалб қилиш бўйича амалга 
оширилаётган ишлар юзасидан ўтказилган 
йиғилишда бу борадаги ишлар таҳлил этилиб, 
вазифалар белгилаб берилди. Давлатимиз раҳ-
бари “2025 йил бандликни таъминлаш ва 
камбағалликни камайтиришда энг муҳим 
ва ҳал қилувчи йил бўлади”, дея таъкидлади. 
Хусусан, бу йил 5 миллион 200 минг аҳолини 
банд қилиб, 1,5 миллион одамни камбағаллик-
дан чиқариш, 42 миллиард доллар хорижий 
инвестиция жалб этиб, экспортни 30 миллиард 
доллардан ошириш ҳисоб-китоб қилинган.

Бу йўналишда юртимизнинг барча ҳудуд-
лари каби пойтахтимизнинг Олмазор тумани-
да ҳам тегишли чора-тадбирлар амалга оши-
риляпти. Хусусан, жорий йилда 500 оилага 
мутасадди раҳбарлар бириктирилиб, уларни 
камбағалликдан чиқаришга киришилган. 
Шунингдек, хатлов жараёнида аниқланган 
ишсизларнинг бандлигини таъминлаш чора-
лари кўрилмоқда.

 жорий йилда 220 минг ишсиз аҳолини касбга 
ўқитиб, ишга жойлашга ёрдам кўрсатилади. 
Бунда электромобиль, қуёш панеллари, лифт 
устаси, ишлаб чиқариш дизайнери, чиллер 
устаси каби 12 та янги йўналишда ўқитиш 
йўлга қўйилади.

“Таълим олувчи ортидан пул боради” 
тамойили асосида ишсиз аҳолини касб-ҳу-
нарга ўқитиш харажатларини қоплаш бў-
йича ваучер тизими жорий этилади. Ушбу 
тизимга асосан, ўқиш харажатлари фуқаро 
танлаган таълим муассасасига ваучер асо-
сида тўлаб берилади. Мазкур тизим Самар-
қанд вилояти ва Тошкент шаҳрида синов-
дан ўтказилади.

Ваучер асосида давлат ўқув марказлари 
билан бирга нодавлат ўқув марказларида ҳам 
ўқиш мумкин. Бунда 35 турдаги талаб юқори 
бўлаётган замонавий касб, хусусан, электро-
мобиллар ҳамда қуёш панелларини таъмир-
лаш, компьютер технологиялари мутахассис-
ликлари ўргатилади. Бундан ташқари, немис 
тилини ўрганиш истагидаги фуқаролар учун 
ваучер берилади. 

Касб-ҳунар ўрганиш истагида бўлган 
ишсиз ва иш қидираётган юртдошлари-
мизнинг ваучер имтиёзига эга бўлиш учун 
ёш чегараси белгиланмаган, ўқиш мудда-
ти бўйича чекловлар қўйилмаган. Ўқув 
курслари учун тўлов 100 фоиз тўлаб бери-
лади. Таълим муассасаларига Бандликка 
кўмаклашиш давлат жамғармаси томони-
дан тўловнинг дастлабки 50 фоизи ўқиш 
бошланганида, қолган ярми сертификат 
олинганидан сўнг тўланади. 

Хўш, ваучерни олиш учун нима қилиш 
лозим? Бунинг учун фуқаро томонидан ту-
ман ёки шаҳардаги камбағалликни қисқар-
тириш ва бандликка кўмаклашиш бўлимига 
мурожаат қилинади. Бир неча дақиқа ичида 
фуқаронинг мобил телефонига юборилган 
ҳавола орқали QR-кодли ваучер юклаб оли-
нади. Ушбу ваучер касб-ҳунар ёки хорижий 
тилни ўрганиш истагидаги фуқаро томо-
нидан ўзи хоҳлаган ўқув марказига тақдим 
қилинади. Ваучер қайси вилоятдан олинган 
бўлса, ўша ҳудуддаги ўқув марказлари учун 
амал қилади. 

Масалан, Тошкент шаҳридаги туман банд-
лик бўлимларидан олинган бўлса, пойтахт-
нинг исталган ҳудудидаги ўқув марказларида 
ўқиши мумкин. Бугунги кунга қадар Тошкент 
шаҳри ва Самарқанд вилоятидан 63 та давлат 
ва нодавлат таълим ташкилоти ваучер тизими 
бўйича ўқитиш учун  рўйхатдан ўтган. 

Бу жабҳадаги ишлар халқимизнинг ҳаёти 
сифатини яхшилаш, юртимиз иқтисодиёти-
ни ривожлантиришда муҳим ўрин тутмоқда. 
Зеро, ишсизликни бартараф этиш ва банд-
ликни таъминлаш соҳасидаги ишлар нафа-
қат янги иш ўрни ва даромад манбаи, балки 
тўкин ҳаёт ва фаровонликка ҳам мустаҳкам 
замин яратмоқда. Юртимизга ташриф бую-
раётган хорижлик экспертлар Ўзбекистон 
қисқа муддатда яратган ушбу тажрибалар-
ни юқори баҳолаб, уни ўрганиш ва татбиқ 
этишга эътибор қаратаётгани мамлакати-
миздаги катта ўзгаришларнинг муносиб 
 эътирофидир. 

Инсон қадрини кўзлаб амалга оширилаёт-
ган бу ислоҳотлар бардавом бўлиши учун 
юртимизда салоҳият ва имконият етарли. Энг 
муҳими, катта мақсад ва режалар рўёби йў-
лида халқимиз билан бамаслаҳат ишланяпти. 
Жамиятимиздаги ушбу ҳамжиҳатлик эса бу-
гунги даврнинг мураккаб синовларига қара-
май, кўзланган юксак марраларга эришишга 
замин яратади.  

Бошланиши 1-бетда

Жорий йил бу борада ҳал қилувчи давр бўлади

БАНДЛИКНИ  ТАЪМИНЛАШ  ВА 
КАМБАFАЛЛИКНИ  КАМАЙТИРИШ

Камбағалликни қисқартириш бўйича 32 йўналишда 
пилот лойиҳалар амалга оширилади. Бунда 1,5 миллион  
аҳолини камбағалликдан чиқаришнинг манзилли 
тадбирлар режаси тасдиқланди. Оғир тоифадаги  
300 та маҳаллада қуёш фотоэлектр станциялари 
қурилади ва уларга хизмат кўрсатиш учун камбағал 
тоифадаги оилаларнинг 900 аъзоси ўқитилиб, ишга 
олинади. Натижада 25 минг камбағал оила барқарор 
электр энергияси билан таъминланади.

Хусусан, 652 кишига оилавий тадбир-
корликни ривожлантириш дастури бўйича 
 кредит ажратилди. 163 нафарига субсидия 
асосида асбоб-ускуна олиб берилди. Шу-
нингдек, “Бизнесга биринчи қадам” лойиҳаси 
орқали  аҳолини тадбиркорликка жалб этиш, 
ишсизликни бартараф этиш чоралари кўрил-
моқда.

Бу борада Қуёш маҳалласида ҳам иб-
ратли ишлар амалга оширилмоқда. Маз-
кур маҳалла пойтахтимизнинг аҳоли зич 
жойлашган ҳудудларидан бири. Унинг 
драйвери хизмат кўрсатиш соҳасидир. 
Бироқ бу ерда янги бинолар қуриш имко-
нияти йўқ. Ишсизликни бартараф этиш ва 
бандликни таъминлаш учун маҳалланинг 
мавжуд инфратузилмасидан унумли фой-
даланиш лозим. Шунинг учун замонавий 
андозалар асосида барпо этилган гузар-
да бўш турган хоналар тадбиркорларга 
 бериляпти. 

Ҳоким ёрдамчиси томонидан “Бизнес-
га биринчи қадам” лойиҳаси асосида 22, 
бизнесни ривожлантириш бўйича 5 кишига 
кредит олиш учун тавсия берилди. Оилавий 
тадбиркорликни ривожлантириш дастури бў-
йича 6 кишига 33 миллион сўм кредит ажра-
тилишига кўмаклашилди. 16 одам ўзини ўзи 
банд қилиш асосида турли меҳнат қуроллари 
билан таъминланди. 

Натижада маҳаллада тадбиркорлар кўпай-
моқда. Масалан, маҳалла гузарида бўш тур-
ган хонада иш бошлаган бир тадбиркор мак-
табга тайёрлов, чет тили ҳамда бошланғич 
таълимдан болаларга сабоқ беришни йўлга 
қўйди. Бу фарзандини ўқув курсларига жалб 
этишни кўзлаб юрган ота-оналар учун қулай 
имконият бўлди.

“Аёллар дафтари”да рўйхатда турган яна 
бир аёл даставвал ўзини ўзи банд қилган бўл-
са, оилавий тадбиркорликни ривожлантириш 
дастури асосида банкдан кредит олиб бе-
рилгач, фаолиятини кенгайтириши ортидан 
бошқа аёлларни ишли қилди. Ишсиздан тад-
биркорга айланган Шаҳло Зиёева ҳам ҳозир 
компьютер хизматлари ва кичик босмахона 
очиб, аҳолига хизмат кўрсатяпти. Ирода Ҳай-
дарова эса уйидан дўкон очиб, элга хизмат 
кўрсатмоқда.

Маҳаллада фаолият юритаётган яна бир 
корхона ички ва ташқи сайёҳлик соҳасида 

хизмат кўрсатишга ихтисослашган. У ар-
зон нархда хизмат турларини тақдим этиб 
келмоқда. Маҳалла аҳли бу имкониятдан 
фойдаланиб, юртимизнинг тарихий гўша-
лари, диққатга сазовор жойларига саёҳат 
уюштиряпти. Айни пайтда “маҳалла етти-
лиги” ишсизлар, миграциядан қайтганлар 
бандлигини таъминлаш бўйича режа ишлаб 
чиққан. 

— Қарийб бир йилдан бери маҳаллада 
камбағалликни камайтириш, аҳоли банд-
лигини таъминлаш ва тадбиркорликни ри-
вожлантириш бўйича ишлаяпман, — дейди 
Олмазор тумани “Қуёш” маҳалла фуқаролар 
йиғинидаги ҳоким ёрдамчиси Наргиза Аҳ-
медова. — Бу қисқа муддат бўлса-да, муайян 
натижаларга эришаётганимдан фахрланаман. 
Албатта, ютуқларимиз ушбу соҳага қарати-
лаётган катта эътибор самарасидир. Жорий 
йилда айни жабҳадаги ишларни янада ривож-
лантириш учун барча куч ва имкониятлар са-
фарбар этиляпти. Бизнинг вазифамиз кўмак 
ва молиявий механизмларни амалга тўғри 
татбиқ этиб, халқимизнинг фаровон ҳаётини 
янада яхшилашга муносиб улуш қўшишдир.

Албатта, соҳада эришилаётган бундай на-
тижалар қувонарли. Шу билан бирга, ҳали 
қилинадиган ишлар кўп. Хусусан, ишсизлик 
бутун дунёда бўлгани каби юртимизда ҳам 
жиддий муаммо сифатида минг-минглаб 
одамлар ҳаёти, иқтисодий ривожланишга 
тўсқинлик қилмоқда. 

Президентимизнинг “Ўзбекистон — 
2030” стратегиясини “Атроф-муҳитни асраш 
ва “яшил иқтисодиёт” йилида амалга оши-
ришга оид давлат дастури тўғрисида”ги фар-
монида бу йўналишда муҳим чора-тадбирлар 
белгиланди.

2025 йилда аҳолини даромадли меҳнат 
билан таъминлаш дастури эса бу борада 
амалга ошириладиган ишлар юзасидан энг 
муҳим ҳуқуқий асос ҳисобланади. Дастурга 
мувофиқ, 2025 йилда 5,2 миллион, жумладан, 
банклар томонидан 3 миллиондан зиёд аҳо-
лини банд қилиш режалаштирилмоқда.

Камбағалликни қисқартириш бўйича 32 
йўналишда пилот лойиҳалар амалга ошири-
лади. Бунда 1,5 миллион  аҳолини камба-
ғалликдан чиқаришнинг манзилли тадбир-
лар режаси тасдиқланди. Оғир тоифадаги 
300 та маҳаллада қуёш фотоэлектр стан-
циялари қурилади ва уларга хизмат кўр-
сатиш учун камбағал тоифадаги оилалар-
нинг 900 аъзоси ўқитилиб, ишга олинади. 
Натижада 25 минг камбағал оила барқарор 
электр энергияси билан таъминланади.

Ўрмон ерларига туташ 312 маҳалладаги 
камбағал аҳоли 20 минг гектар ерга ўрмон ва 
кўчатзорлар барпо этиш ҳамда доривор ўсим-
ликларни етиштиришга жалб қилинади. Бун-
да 100 гектарда бруссонетия (қоғоз дарахти) 
етиштириш синовдан ўтказилади. Наманган, 
Тошкент ва Хоразм вилоятларида парранда-
чилик кластерлари ташкил этилади.

60 та туман ва шаҳар камбағаллик ва 
ишсизликдан холи ҳудудга айлантирилади. 
Бунда 3 мингта маҳаллада 2,1 миллион аҳо-
ли даромадли меҳнат билан таъминланади 
ва 431 минг нафари камбағалликдан чиқа-
рилади. Шароити оғир 71 та тумандаги 2,7 
мингта маҳаллада бандликни таъминлаш ва 
камбағалликдан чиқаришнинг алоҳида чора-
лари белгиланади. Бунда 1,4 миллион аҳоли 
бандлиги таъминланади, 468 минг нафари 
тадбиркорликка жалб қилинади ва 459 минг 
нафари камбағалликдан чиқарилади.

Ишсизлар талаб юқори касбларга ўқи-
тилиб, ишга жойлаштирилади. Жумладан, 

Айниқса, аҳоли кўпайиб бориши орти-
дан ердан бир неча бора ҳосил олишга тўғри 
келмоқда. Бу эса ернинг унумдорлигини па-
сайтирди. Ҳосилни ошириш учун био кимё-
вий ўғитлардан кўпроқ фойдаланилмоқда. 
Бундай мураккаб жараёнда иқлим ўзгариш-
ларига хос, қурғоқчиликка ва касалликларга 
бардошли навлар яратиш ҳамда зарур агро-
техник жараёнларни ўз вақтида бажариш 
талаб қилинади.

Халқимизда “Ер ҳайдасанг, куз ҳайда, 
куз ҳайдамасанг, юз ҳайда” деган нақл бор. 
Унинг маъносини деҳқончиликдан хабари 
бор инсон яхши тушунади. Одатда ота-бо-
боларимиз экин экишда йилнинг келишига 
катта эътибор берган. Қор ва ёмғир ёғишига 
қараб ерга уруғ қадаган. Хусусан, буғдой ак-
сарият ҳолда куз фаслида экилган. Боиси, қор 
суви билан тўйинган ғалла хирмони баракали 
бўлади. Шунинг учун ота-боболаримиз “Қор 
ёғди — нон ёғди”, деган бўлса, ажабмас.

Йил йилга ўхшамас
Дунё бўйича истеъмол қилинадиган 

озиқ-овқатнинг асосий қисмини дон ва дон 
маҳсулотлари ташкил этади. Айниқса, хал-
қимиз нонни кўп истеъмол қилади. Шу жи-
ҳатдан буғдойнинг ҳаётимиздаги ўрни ни-
ҳоятда катта.

Шу боис, кейинги йилларда фойдаланиш-
дан чиқиб кетган ерни яна ҳосилдор боғ, 
узумзорларга айлантириш, янгича ёндашув, 
аграр соҳадаги инновацион технологиялар-
ни ишга солган ҳолда каррасига кўп даромад 
олиш учун жадал суръатда, қизғин ишлан-
моқда.

Хусусан, давлатимиз раҳбарининг ўтган 
йили 30 сентябрдаги “Республикада агро-
саноат соҳасига янги бозор механизмлари-
ни жорий этиш ҳамда саноатлашган боғ ва 
токзорларни барпо қилишнинг қўшимча чо-
ра-тадбирлари тўғрисида”ги фармони билан 
мамлакатимиздаги тоғолди қир-адирликлар-
да ҳамда эскирган тизимдан фойдаланади-
ган, иқтисодий даромад келтирмай қўйган, 
самарасиз боғлар ўрнида янги интенсив, ҳо-
силдор боғ ва узумзорлар барпо этиш ишлари 
бажарилмоқда. 

Янгиланаётган зироатчилик масканларида 
оддийгина боғ ва узумзорлар ташкил этиш 
пировард мақсад қилиб қўйилмаган. У ерда 
замонавий агротехника воситалари, соҳадаги 
илм-фан ютуқларидан фойдаланиб, том маъ-
нода ҳосили кўп боғ ва узумзорлар яратила-
ди. Ҳудуднинг ўзида маҳсулотни экспортга 
тайёрлаш, қайта ишлаш, қадоқлаш корхона-
лари, сақлаш учун зарур шарт-шароит ҳозир-
ланиб, йирик агросаноат хабига айлантириш 
кўзда тутилмоқда.

Албатта, бу ислоҳотлар, аввало, маҳаллий 
аҳоли бандлигини таъминлаб, турмушини 
янада фаровонлаштиради, қолаверса, мамла-
катимизнинг ишлаб чиқариш, экспорт сало-
ҳиятини ошириб, катта даромад келтиради-
ган тармоққа айланади.

Янгича ёндашувлар

Долзарб мавзу

Айримлар қишлоқ хўжалигидан даромад 
орттириш даври ўтганини айтади. Аммо бу 
соҳа илм-фан, инновацион технологиялар-
ни жорий этган ҳолда саноат даражасига 
 кўтарилса, мамлакат иқтисодиётига улкан 
ҳисса қўшади. Зеро, инсоннинг табиий озиқ-
овқат маҳсулотларига эҳтиёжи йўқолмас 
экан, бу соҳа ҳам иқтисодиётнинг сердаро-
мад, жозибадор тармоқларидан бири бўлиб 
қолаверади. Шунингдек, кейинги йилларда 
табиий тоза маҳсулотга дунё бозорида талаб 
кучайиб бормоқда.

Шу боис, жойларда фармон ижросини 
таъминлаш ишлари фаол давом эттирилмоқ-
да. Биргина мисол: табиати, иқлим шароити 
боғдорчиликка мутаносиб Булунғур тумани-
нинг бўш ётган 400 гектар қир-адирида узум-
зор ташкил этиляпти.

Айнан мана шу ҳудуднинг танланишига 
сабаб 40-50 йил илгари бу ерда ҳосили мўл 
токзорлар мавжуд бўлганидир. Насиб бўлса, 
деҳқонларимизнинг пешона тери ҳамда аг-
рар соҳа илмидаги ютуқлар самараси ўлароқ, 
яқин йилларда ҳудудда етиштирилган узум, 
майиз, биринчи навбатда, ички бозорни тўл-
диради, кейин хорижий мамлакатларга экс-
порт қилинади.

Айни пайтда ҳудудда экин экиш учун ерни 
тайёрлаш, ёмғир суви йиғиладиган ҳовузлар 
ковлаш, томчилатиб суғориш иншоотлари 
барпо этиш ишлари қизғин бажарилмоқда.

Истиқболли лойиҳа ҳозирдан одамларга 
фойда келтира бошлади. Яъни ерни тайёр-
лаш ишларида 50 га яқин одамнинг банд-
лиги таъминланди. Бу элликта хонадоннинг 
ҳаёти яхшиланади, уй эгалари оила тебра-
тиш учун чет эл ёки олис шаҳарларга бор-
майди, энди ўз маҳалласи ҳудудида, оиласи, 
фарзандлари олдида ишлаб даромад топади, 
дегани.

Жорий йилдан унумдор тупроғи, иқли-
ми, табиий шароити мева-сабзавот, узум 

 етиштиришга қулай Булунғур тумани ҳуду-
дида ғалла экиш буткул бекор қилинди. Энди 
туманда мева-сабзавот етиштириш ҳажми 
кўпайтирилади. Бу билан қанчадан қанча 
одамнинг бандлиги таъминланади. Даромади 
икки-уч карра кўпаяди.

Бу қарорга ўз-ўзидан келинмади. Тақ-
қослаб кўрилганда ҳудуддаги бир гектар 
ердан олинган пахта, ғалла ҳосили бир 
кило гилос нархидан анча паст бўлаётгани 
ойдинлашди.

Қир-адирларда боғ ва токзорлар барпо 
этиш ишлари “кўчат ўтқазиб кўрайлик, унса 
униб қолар, бўлмаса йўқ” қабилидаги тавак-
калчилик билан қилинаётган юмушлар эмас. 

Аввало, танланган ҳудуднинг иқлими, табиий 
шароити ўрганилиб, давлатимиз томонидан 
йўналтирилаётган имтиёзли кредит, субси-
дия маблағи билан махсус лабораторияларда 
етиштирилган ёки хориждан олиб келинган 
кўчатлар танлаб олиниб, ўтқазиляпти. За-

монавий сув иншоотлари, суғориш тармоқ-
лари барпо этилмоқда. Бу саъй-ҳаракатлар 
натижасида ҳосилдорлик икки-уч баробар 
оширилиши кўзда тутилмоқда. Қисқаси, бар-
часи тизимли равишда илм-фан ютуқлари, 
деҳқонларимизнинг кўп йиллик тажрибасига 
таянган ҳолда йўлга қўйилаётир. 

Илм ва тажриба уйғунлиги 
самара беради

Халқимизда “Нима эксанг, шуни ўрасан” 
деган нақл бор. Шунинг учун ҳам барпо эти-
лаётган ва янгиланаётган боғларга сифатли, 
унумдор кўчатлар етказиб бериш ҳам муҳим. 
Бу борада юртимиздаги янги истиқболли 
навларни етиштираётган, сертификатга эга 
юздан ортиқ кўчатчи интеграция қилинди ва 
янги боғлар учун кўчат тайёрлаш топшири-
ғи берилди. Айни пайтда улар сифатли кўчат 
етиштиришга киришган. Ниҳолларни со-
тиб олаётган деҳқонларга енгиллик бўлиши 
учун давлат томонидан субсидия ажратил-
япти. Унга кўра, деҳқонларнинг кўчат учун 

 сарфлаган харажатининг муайян қисми ўзига 
қайтариб бериляпти.

Бундан ташқари, юртимиздаги махсус 
“ин-витро” лабораторияларида ҳам янги, ҳо-
силдор, интенсив боғлар, узумзорлар учун 
кўчатлар етиштирилмоқда. Лабораториялар-

да кўкартирилаётган ниҳоллар совуққа чи-
дамлилиги, турли касалликларга чалинмас-
лиги билан оддийларидан фарқ қилади. Энг 
асосий хусусияти — улардан ҳосилдорлиги 
икки-уч баробар баланд.

Шундай замонавий технологиялар асоси-
да кўчатлар тайёрланаётгани мамлакатимиз-
да аграр соҳа тараққий этиб бораётганидан 
дарак беради. Илгари бундай кўчатларнинг 
барчаси хориждан катта маблағ эвазига олиб 
келинарди. Ўзимизнинг лабораторияларда 
тайёрланаётган кўчатлар арзон, сифатли ва 
ишончли. Айни шундай лабораторияларнинг 
бир нечтаси Самарқанд вилоятининг Жомбой 
туманида ҳам ташкил этилган. Унда олма, 
ўрик, писта, бодом, узумнинг ўндан ортиқ 
тури интенсив кўчатлари тайёрланмоқда. 
Шунингдек, ушбу лабораторияларда хориж-
даги “ин-витро” лабораторияларида етиш-
тирилган кўчатларнинг тупроқ-иқлим ша-
роитига мослиги ҳам синовдан  ўтказиляпти. 
Жумладан, тумандаги лабораториялардан 
бирига Испаниядан келтирилган 34 хил узум 
нави синов тариқасида ўтқазилди. Бир оз 
муддатдан сўнг навларнинг 14 таси иқлим 

шароитимизга мослиги аниқланди. Энди 
улар очиқ майдонларга экиляпти.

Хўш, лабораторияларимизда сифатли, ҳо-
силдор навли кўчатларимиз бор экан, хориж-
дан келтирилган янги навларнинг ўзлашти-
рилишига қандай эҳтиёж бор?

Бу амалиёт бизга биохилма-хилликни 
таъминлаш, узум навларининг тури ва си-
фатини кўпайтириш, халқимиз дастурхони-
ни сархил узумлар билан тўлдириш имко-
нини беради.

Пойдевори мустаҳкам иморат қуламай-
ди, деганларидек, сифатли кўчатлар экилган 
интенсив боғ ва узумзорлардан экспортбоп, 
олий навли маҳсулот олишимиз тайин. Бу 
эса, ўз навбатида, аграр соҳа ривожига ҳисса 
қўшиб, тармоқдан мўмай даромад қилини-
шига замин ҳозирлайди.

Чумчуқдан қўрққан тариқ 
экмайди

Яхшидан боғ қолади, дея қир-адирларда 
замонавий интенсив боғлар барпо этишга 
ҳисса қўшишни истаган тадбиркорлари-
мизга ер участкаси боғ ва токзорлардан 
фойдаланиш ҳуқуқи билан бирга 30 йил 
муддатгача ижарага берилади. Сабаби боғ 
яратиш икки-уч кунда қилинадиган, бир-
икки йилда тўлақонли фойда келтирадиган 
соҳа эмас. Биргина ниҳолни ерга қадага-
нингиздан сўнг уни мева бергунча бир неча 
йил тагини юмшатиб, суғориб, озуқасини 
бериб парваришлашингизга тўғри келади. 
Энди биргина дарахт эмас, бутун бошли боғ 
яратишнинг машаққатини тасаввур қилаве-
ринг. Шу боис, фармонга биноан, тадбир-
корлар узоқ муддат давлатимиз томонидан 
қўллаб-қувватлаб турилади. Яъни тадбир-
корларга 3 йиллик имтиёзли давр билан 7 
йилга кредит ажратилиши белгиланган. 
Шунингдек, фаолиятида томчилатиб суғо-
риш технологияларини жорий этган тад-
биркорлар учун узоқ муддатли субсидиялар 
ажратилади.

Бундай имкониятлардан, албатта, меҳнат-
дан қочмайдиган, ерни, деҳқончиликни сева-
диган тадбиркорларгина фойдалана олади. 
Чунки миришкорликнинг оғир машаққатига 
ҳамма ҳам бардош беролмайди. Агар тадбир-
кор ерни олиб, 12 ой давомида ҳудудда янги 
боғ барпо этмаса, 3 баробар кўп ер солиғи 
тўлайди ҳамда ерни бошқа тадбиркорга ўт-
казиш чораси кўрилади. Ушбу лойиҳа дои-
расидаги ишлар тўлиқ ҳисоб-китоб қилинган 
ҳолда аниқ тизимлаштирилган тарзда бажа-
рилмоқда.

Ушбу ислоҳотлар барча ҳудудларда амал-
га оширилиб, 2024-2025 йилларда респуб-
ликамиз миқёсида 43 минг гектар майдонда 
янги ҳосилдор боғ ва узумзорлар барпо этиш 
режалаштирилган. Шундан энг кўпи — 6500 
гектари Самарқанд вилояти ҳудудига тўғри 
келади.

Чумчуқдан қўрққан тариқ экмайди, де-
йишади. Миришкорларимиз анча баланд 
маррани кўзламоқда. Ушбу режа бажари-
лиши мамлакатимизнинг кўпгина ҳудуд-
лари яшилликка бурканишини билдиради. 
Бу эса, ўз навбатида, юртимиз экологик 
муҳити, табиати яхшиланишида ҳам муҳим 
аҳамият касб этади. Мазкур ишлар уддала-
ниши биргина аграр соҳанинг эмас, балки 
бутун давлат ва жамиятимиз ютуғи бўла-
ди. Чунки бу халқимиз дастурхони янада 
тўкин бўлиши қаторида аҳоли бандлигини 
таъминлаш орқали турмуш даражасини 
яхшилаш, дунё бозорида маҳсулотларимиз 
ўз ўрнини янада мустаҳкамлашига хизмат 
қилади.

Санжар ЭШМУРОДОВ,
“Янги Ўзбекистон” мухбири

Юртимизда қишлоқ хўжалиги соҳасида 
яхши натижаларга эришилмоқда. Айниқ-
са, дон етиштириш ҳажмини кўпайтириш, 
бошоқли донли экинлар ҳосилдорлигини 
ошириш, иқлимга хос ҳамда юқори ҳосилли 
навлар яратиш борасида сезиларли ишлар қи-
линяпти. Ҳозир етиштирилаётган ғалланинг 
40 фоиздан зиёдини маҳаллий навлар ташкил 
қилгани бунинг тасдиғидир. Биргина 2024 
йилда илк бор 9 миллион тонна ғалла ҳосили 
олинди.

Деҳқонлар орасида “Йил йилга ўхшамас” 
деган ибора юради. Яъни юқори ҳосил олиш 
фақат агротехник ишларни қилиб, ҳосил-
дор навлар экиш билангина амалга ошиши 
қийин масала. 2024 йилда катта хирмон 

 кўтарилишига олдинги йили ноябрда ўртача 
кунлик ҳарорат 7-9 даража иссиқ, декабрь 
ойида 3-5 даража совуқ бўлгани сабабдир. 
Бундай об-ҳаво шароити ғалланинг ривож-
ланиши учун муҳим саналиб, ҳосил тиним 
даврида бўлади.

Кечикиш ҳосилга зарар

2025 йил ҳосили учун мамлакатимизда 
996,9 минг гектар майдонда кузги буғдой 
экилган. Деҳқон ва фермерлар жорий йил 
ҳам мўл ҳосил, катта хирмон кўзлаб турган 
бўлса, ажабмас. Аммо аксарият фермерлар 
ва олимлар бу йил ёғингарчилик ўтган йил-
ларга нисбатан кам бўлиб, қиш фасли қуруқ 
келгани ҳосилнинг ривожланишига салбий 
таъсир қилаётгани ҳақида гапирмоқда.

— Жорий йил учун экилган кузги ғал-
ла майдонидаги экинлар ўта мураккаб жа-
раённи бошдан кечирмоқда. Бугун экилган 
ҳар бир ғалла навига, экилган муддатига 
ҳамда ҳолатига қараб ўғитлаш, суғориш ва 

ғаллачиликда қилинадиган бошқа агротех-
ник тадбирларга ўта эҳтиёткорлик билан 
ёндашиш тақозо қилиняпти, — дейди Дон 
ва дуккакли экинлар илмий-тадқиқот инс-
титути директори Равшанбек Сиддиқов. — 
Олимларнинг кузатуви натижасида бир кун 
кечиккан ғалла бир центнер ҳосил йўқотади. 
Ўтган йили октябрь-ноябрь ойлари серёғин 
бўлгани ғалла экиш муддатини бир оз кечик-
тирди. Натижада бугун умумий ғалла майдо-
нидан келиб чиққан ҳолда барча ҳудудларда 
10-15 фоиз ғалла ривожланишдан ортда қол-
моқда. Вазият энди ҳар бир навнинг хусу-
сиятига кўра алоҳида ёндашув кераклигини 
талаб қилмоқда.

Кузги буғдой ҳаво ва тупроқ намлиги-
га талабчан экин. Буғдойнинг чидамлилиги 
юқори бўлиши учун ўсимлик дастлабки со-
вуқ тушгунга қадар ривожланишнинг туп-
ланиш босқичида бўлиши керак. Айниқса, 
кузги ёғингарчилик ўсимликнинг совуққа 
чидамлилигини оширади ва илдизини мус-
таҳкамлайди. Баҳорги намлик эса илдизнинг 
бошқа органлари ўсишига хизмат қилади. 

Об-ҳаво қуруқ ва илиқ, ёғингарчилик кам бў-
лиши ғалла майдонидаги тупроқнинг 20-25 
сантиметр қатламида намлик етишмаслигига 
сабаб бўлади.

Айни кунларда кундузи об-ҳаво 8-10 да-
ража илиқ, тунда эса 1-5 даража совуқ бўл-
моқда. Ҳарорат кўтарилган сари ўсиши ва 
ривожланиши сабабли майсалар кўп энергия 
сарфламоқда. Натижада уларга озуқа модда-
лари етишмаслиги кузатилмоқда.

Қандай чоралар 
кўриш керак?

Февралда ҳам об-ҳаво илиқ келиши ғал-
лани азотли ўғитлар билан озиқлантириш ва 
суғоришни талаб қилмоқда. Бу ойда берилган 
ўғит ва сув таъсирида ўсимликнинг илдиз ти-
зими ривожланиб, туплаш бўғини катталаша-
ди ҳамда бу қисмда шакар моддалари кўпая-
ди. Яъни ғалла ўсиш ўрнига туплаш бўғинини 
катталаштиради. Натижада эрта баҳорда йи-
рик поялар найчаларида йирик бошоқлар ҳо-
сил бўлишини таъминлайди. Бундай ҳолатда 
февралда об-ҳаво шароитини инобатга олиб, 
кечки ва ривожланишдан ортда қолган ғалла 
майдонларини мақбул озиқлантириш ва суғо-
риш ишларини илмий асосланган ҳолда амал-
га ошириш мақсадга мувофиқ.

Жанубий деҳқончилик илмий-тадқиқот 
институти директори, профессор Ойбек 
 Омонов ғалла майдонида бугунги шароит-
да кўрилиши зарур бўлган чора-тадбирлар 
ҳақида тавсиялар берди. Унга кўра, буғдой 
майсаси тўлиқ униб чиқмаган майдонлар-
да сув бериш орқали тупроқнинг ишқорли 
муҳитини яхшилаш ва шўрни ювиш зарур. 
Бунда сув орқали тупроқдаги намлик сақла-
ниб, илдиз системасининг ўсиши таъминла-
ниб, ғалланинг туплаш жараёни тезлашади. 
Март ойига келиб, 3-4 та туп ҳосил қилишга 
эришиш мумкин. Май ойида ҳаво ҳарорати 
кескин кўтарилганда тупроқнинг 30-35 сан-
тиметр чуқурлигида намлик сақланиши ва 
ўсимликларни минерал озиқлантириш муҳим 
аҳамиятга эга.

Шунингдек, бошоқларда дон тўлиқ шакл-
ланиши учун суспензия билан ишлов бериш 
тавсия этилади. Бу чоралар самарали қўллан-
са, ҳар гектардан 80-100 центнергача ҳосил 
олиш имконияти вужудга келиши мумкин.

Тежамкорлик — 
замон талаби

Одатда “сувтекин” иборасини кўп ишла-
тамиз. Балки бу ибора уйимиз олдидан оқиб 
ўтган ариқлар, сойда тўлиб-тошган сувга 
нисбатан қўллангандир. Аммо кейинги йил-
ларда чучук сув захираси дунё бўйича гло-
бал муаммога айланмоқда. Юртимизда ҳам 
сувни тежаш, одатдаги суғориш усуллари-
дан воз кечиб, томчилатиб ва бошқа замо-
навий йўллар орқали суғоришга катта урғу 
берилмоқда.

Бироқ аксарият фермерлар экинни ҳа-
ли-ҳамон канал ва ариқлардан эски усулда 
суғормоқда. Оқибатда кўплаб ҳажмда сув 
йўқотилмоқда. Мутахассисларнинг таъкид-
лашича, бетонланган ариқлар орқали исроф 
бўлаётган 20-30 фоиз сувни тежаб қолиш 
мумкин. Тежамкорлик бугун нафақат замон 
талаби, балки ортиқча харажатдан ҳам асрай-
ди.

Кейинги йилларда иқлим ўзгариши, ху-
сусан, қурғоқчил йилларда лалми ердан ак-
сарият деҳқон ва фермерлар фойда ўрнига 
зарар билан чиқмоқда. Оқибатда ер фойдала-
нилмай, ишловдан чиқиб кетаётган ҳолатлар 
ҳам кузатилмоқда.

Ғаллачилик соҳасида илғор инновацион 
ечимлар ва агротехник тадбирларнинг аҳа-
мияти салмоқли. Бу борада фермер ва агро-
номлар, соҳа мутахассислари бир ёқадан бош 
чиқариб ҳаракат қилса, кўзланган мақсадга 
эришилади.

Сардор ТОЛЛИБОЕВ,
“Янги Ўзбекистон” мухбири

Бошланиши 1-бетда

2025 йил 14 февраль кўплаб ёшлар қатори 
менинг ҳам ҳаётимда жуда муҳим сана сифатида 
муҳрланиб қоладиган бўлди. Сабаби айнан шу 
куни давлатимиз раҳбари биз, ёшлар билан 
самимий мулоқот ўтказди. Тўғриси, учрашув 
давомида бизга яратиб берилаётган имкониятлар 
ҳақида эшитар эканман, шу мамлакатнинг 
фарзанди эканимдан фахрланиб кетдим. 
Келажагимиз бугунимиздан ҳам кўра фаровонроқ 
бўлишига яна бир бор амин бўлдим. Айниқса, 
давлатимиз раҳбарининг эҳтиёжманд оилалар 
фарзандларини чет элда ўқитиш бўйича айтган 
гаплари менда катта таассурот қолдирди.

Авваллари қиш фасли дейилса, кўз 
ўнгимизда қорбўрон ўйнаётган 
болалар ёки қалин қор сабаб яқин 
қўшнилар ҳам бир-бири билан 
кунлаб кўришмагани, шаҳар 
кўчаларида автомашиналар 
ҳаракатланиши қийинлашгани 
жонланар эди. Яқин йилларда 
тизза бўйи қор ҳақида гап кетса, 
эртакларда содир бўлган жараёндек 
тасаввур қила бошладик. Баъзида 
эса қиш фаслида ёғмаган қорнинг 
эрта кўклам ёғиб бериши ортидан 
куртаклаган дарахтлар ва бошқа 
экинларни совуқ уриш ҳоллари ҳам 
учраб турибди. Шунингдек, ёғин-
сочиннинг ўз вақтида ёғмагани 
сабаб тўйинмаган ердаги ҳосил 
нобуд бўлаётгани айни ҳақиқат. Бу 
каби ҳолатлар дунё миқёсида озиқ-
овқат хавфсизлигини таъминлаш 
муаммосини юзага келтирмоқда.

БУЛУНҒУР ДАЛАЛАРИДА етиштирилган САРХИЛ МЕВАЛАР 
ХАЛҚИМИЗ ДАСТУРХОНИ ва ДУНЁ БОЗОРЛАРИни тўлдиради

Ёшлар минбари

Мамлакатимизда оммавий спортни янги 
босқичга олиб чиқиш ҳамда аҳоли жисмоний 
фаоллигини ошириш борасидаги ислоҳотлар 
натижасида шу ўзгаришлардан баҳраманд 
бўлиб улғаяётган ёшларимиз жаҳон арена-
ларида муносиб ўрин эгалламоқда, юртимиз 
байроғини дунё узра баланд кўтармоқда. 
Чунки ёшларимиздаги спортга бўлган қизи-
қиш доимо қўллаб-қувватланмоқда ва спорт 
соҳасини дунё миқёсида ривожлантириш ма-
салаларига биринчи галдаги вазифа сифатида 
эътибор қаратилмоқда.

Президентимиз, Миллий Олимпия қўми-
таси раиси Шавкат Мирзиёев бошчилигида 
жорий йил 13 февраль куни олимпия ва па-
ралимпия ҳаракати, ихтисослаштирилган ва 
оммавий спортни янги босқичга олиб чиқиш 
ҳамда аҳоли жисмоний фаоллигини ошириш 
чора-тадбирлари бўйича ўтказилган видео-
селектор йиғилиши, унда белгиланган янги 
ўзгариш ва тартиблар, имкониятлар ҳамда 
ташаббуслар ҳам юқоридаги ислоҳотларнинг 
юксак залворини аниқ кўрсатиб берди.

Йиғилишда спорт соҳаси чуқур таҳлил 
қилинар экан, ривожланиш йўлининг тўғри 
манзиллари аниқ кўрсатилди. Бунда тизимда 
ёндашувларни ўзгартириш, ёшларни спортга, 
айниқса, олимпия спорт турларига тайёрлаш, 
уларни селекциялаш, рағбатлантириш бў-
йича мутлақо янги метод яратиш зарурлиги, 
Лос-Анжелесдаги ёзги Олимпия ва Паралим-
пия ўйинларига тайёргарлик кўриш мақсади-
да Олимпия қўмитасининг ҳудудий бўлимла-
рини ташкил этиш, уларга вилоят ҳокимлари 
бошчилик қилиши, шунингдек, жорий йилда 
камида 10 нафардан спортчи ва мураббийни 
энг нуфузли хорижий спорт академияларида 
ўқитиш каби ташаббуслар илгари сурилди.

Аҳамиятлиси, спортчиларни келгуси 
Олимпиадага тайёрлаш учун зарур шароит ва 
инфратузилмага 300 миллиард сўм ажрати-
лиши, Олимпия ва Паралимпия ўйинларида 
спортчиларнинг муваффақиятли иштироки-
ни таъминлаш учун жойлардаги 310 та спорт 
мактаби миллий терма жамоаларнинг селек-
ция базасига айлантирилиши белгиланди. 

Ўзбекистон давлат жисмоний тарбия ва 
спорт университети, Нукус, Фарғона, Са-
марқанддаги каби спорт факультети бўлган 
олийгоҳлар профессор-ўқитувчилари, илмий 
ходимлари, битирувчи курс ва магистратура 
талабаларини олти ойга спорт мактаблари-
га бириктириш амалиёти йўлга қўйилиши 

Бугун юртимизда ёшлар учун барча ша-
роит ҳамда имкониятлар бор. Буни улардан 
фойдаланиб келаётган бир ўзбек фарзанди 
сифатида баралла айта оламан.

2007 йилда Фарғона вилоятида туғилган-
ман. Ҳозир Тошкент халқаро Вестминстер 
университети ҳузуридаги академик лицейда 
ўқияпман. Ортда қолган 2024 йил мен учун 
унутилмас воқеаларга бой бўлди. Декабрь 
ойида дунёга машҳур Гарвард университети-
дан 360 минг АҚШ доллари миқдорида грант 

Баҳодиржон 
ШЕРМУҲАММАДОВ, 
педагогика фанлари доктори, 
профессор

 таъкидланар экан, бу муҳим тажрибани қўл-
лаш имконияти Фарғона давлат университети-
да ҳам мавжудлиги бизни беҳад қувонтирди.

 Айниқса, олийгоҳлар ректорларига янги 
методика ва ёндашувларни бевосита шу ерда 
жорий қилиб, спорт мактабларини дуал таъ-
лимнинг илмий-амалий базасига айлантириш 
имкони берилаётгани эндиликда спорт илми 
ва амалиёти уйғунлиги узлуксиз таъминла-
ниши, спорт мактабларида таълим сифати, 
илмий салоҳият, рақобатбардошлик ошиши 
ҳамда мазкур соҳага қўйиладиган инвести-
ция самарадорлиги кўтарилиши каби истиқ-
болли натижаларга йўл очади.

Бугунги кунда Фарғона давлат универси-
тетида ҳам спорт мактаблари билан ҳамкор-
лик, жисмоний тарбия ва оммавий спортни 
янада ривожлантириш бўйича ишлар самара-
сини кўрсатмоқда. Аввало, бу борада жамоа-
мизда оммавий спорт билан шуғулланиш тар-
тиби тўғри ташкил этилгани, ҳар ҳафтанинг 
икки кунида эрта тонгдан профессор-ўқитув-
чилар, ишчи-ходимлар ўртасида бадантарбия 
машғулотлари ўтказилиши, “спорт ойлиги” 
эълон қилиниб, марафонлар ташкиллашти-
рилаётгани ҳам талаба ёшларга яхшигина 
ибрат вазифасини ўтади.

Талаба ёшларнинг оммавий спортга қи-
зиқишини янада ошириш йўлидаги ишлар 
натижасида университетдан найза улоқти-
риш бўйича “Париж-2024” Паралимпиада-
си олтин медали соҳиби Ёрқинбек Одилов, 
камондан ўқ отиш бўйича жаҳон чемпиони 
Зиёда Абдусатторова, Черногориянинг Буд-
ва шаҳрида бокс бўйича ўтказилган жаҳон 
чемпионатида фахрли 3-ўринни, Тошкент 

шаҳрида ўтказилган Ўзбекистон чемпиона-
тида 70 килограмм вазн бўйича 1-ўринни 
эгаллаган Оиша Тоирова, Россия Федера-
циясининг Қозон шаҳрида кураш бўйича ўт-
казилган жаҳон чемпионати 3-ўрин соҳиби 
Диёр Полвонбоев, cтол тенниси бўйича Ан-
дижон вилоятида ўтказилган универсиада 
мусобақаларининг республика финал бос-
қичида яккалик баҳсида 3-ўринни эгаллаган 
Шоира Қодирова каби чемпион талабалар 
етишиб чиқди. Бугунги кунда вилоятимиз-
даги спорт мактаблари ва олийгоҳнинг чем-
пионликни кўзлаган кўплаб ёшлари ушбу 
талабаларимиз маҳоратини устоз-шогирд 
йўналишида бирга ўзлаштириб бормоқда.

Шунингдек, Ўзбекистон Республикаси-
да хизмат кўрсатган спортчи Одил Аҳмедов 
футбол академиясининг янги филиали ўтган 
йилдан вилоятимизда иш бошлади. Халқи-
мизнинг севимли футболчиси ташкил этган 
ушбу “Odil Junior” футбол мактабида 5 ёшдан 
12 ёшгача бўлган 100 нафарга яқин тарбия-
ланувчи спорт сабоқларини ўзлаштирмоқда. 
Фарғона давлат университети билан яқин 
ҳамкорлик қилаётган “Odil Junior” футбол 
мактаби ёшлари олийгоҳнинг спорт комплек-
си, футбол майдони ва барча турдаги спорт 
заллари, спорт анжомларидан доимий равиш-
да фойдаланади ва улар учун ҳамиша жисмо-
ний маданият факультети профессор-ўқитув-
чилари машғулотлари, кутубхоналар очиқ.

Олий таълим муассасалари ичида ўз фут-
бол клубига эга бўлган ягона университет 
сифатида талаба ёшлар футболини ривожлан-
тираётган олийгоҳимиз футбол жамоаси нати-
жалари ҳам кундан кунга юксалиб  бормоқда. 

Ҳозирги кунда про-лига ўйинларида иштирок 
этиш даражасига чиққан “ФарДУ” футбол жа-
моаси Ўзбекистонда хизмат кўрсатган спорт-
чи Сергей Лебедов мураббийлигида янги мав-
сумга тайёргарлик кўрмоқда.

Олийгоҳнинг спортчи талаба қизлари 
эришаётган муваффақиятларга тўхталадиган 
бўлсак, яқинда Россияда ўтказилган стритбол 
халқаро турнирида Муслимахон Муҳамма-
диева Ўзбекистон терма жамоаси билан 
бирга фахрли 3-ўринни қўлга киритиб, ушбу 
мусобақанинг “Энг яхши ўйинчиси” номина-
циясига сазовор бўлди. 

Олий таълим муассасалари талаба ёшлари 
ўртасида ўтказилган “Беш ташаббус олим-
пиадаси” спорт мусобақалари республика 
босқичида ҳам стритбол бўйича  ФарДУ қиз-
лар жамоаси 1-ўринни эгаллади. Олий таъ-
лим муассасалариаро спортнинг баскетбол 
тури бўйича “Талабалар лигаси” мусобақаси 
ҳудудий босқичида ФарДУ қизлар жамоаси 
1-ўринни эгаллаб, финалга йўл олди. Стол 
тенниси бўйича “Талабалар лигаси” мусо-
бақаси ҳудудий босқичида қизлар жамоаси 
фахрли 2-ўринга муносиб кўрилди. Яна бир 
спортчи талабамиз Шоира Қодирова стол 
тенниси бўйича Андижон вилоятида ўтка-
зилаётган универсиада мусобақалари рес-
публика финал босқичида яккалик баҳсида 
3-ўринни эгаллаб, бронза медални қўлга ки-
ритди. 

МУВАФФАҚИЯТ 
ЗАМИРИДАГИ МЕҲНАТ

2025 йил 14 февраль кўплаб ёшлар қатори 
менинг ҳам ҳаётимда жуда муҳим сана сифатида 
муҳрланиб қоладиган бўлди. Сабаби айнан шу 
куни давлатимиз раҳбари биз, ёшлар билан 
самимий мулоқот ўтказди. Тўғриси, учрашув 
давомида бизга яратиб берилаётган имкониятлар 
ҳақида эшитар эканман, шу мамлакатнинг 
фарзанди эканимдан фахрланиб кетдим. 
Келажагимиз бугунимиздан ҳам кўра фаровонроқ 
бўлишига яна бир бор амин бўлдим. Айниқса, 
давлатимиз раҳбарининг эҳтиёжманд оилалар 
фарзандларини чет элда ўқитиш бўйича айтган 
гаплари менда катта таассурот қолдирди.

ютиб олдим. Хўш, бунга эришишим қандай 
кечди? Ўйлаб қарасам, бунинг ҳам замири-
да мамлакатимизда ёшларга қаратилаётган 
 эътибор мужассам. Келинг, тушунтириб бе-
рай. Кўпчиликка маълум, Гарвард каби ну-
фузли олийгоҳлардан тўлиқ грант ютиб олиш 
учун билимнинг ўзи камлик қилади. Бунда 
номзодларнинг ижтимоий фаоллигига ҳам 
алоҳида эътибор берилади. Мен эса юртимиз-
даги кўплаб ижтимоий лойиҳаларда қатнашиб 
келаман.

Ҳозир Ёшлар ишлари агентлиги та-
шаббуси билан ташкил этилган “Ибрат 
фарзандлари”нинг “Ibrat Debate” лойиҳа-
сига раҳбарлик қиляпман. Бу лойиҳанинг 
асосий мақсади инглиз тилини биладиган 
ёшлар орасида дебатлар ташкил этиш ҳи-
собланади. Айнан лойиҳа доирасида бу-
гунги кунгача 100 га яқин дебат ташкил 
қилинди. Уларда 3000 дан зиёд иштирокчи 
қатнашди. Айни пайтда лойиҳада 100 дан 
ортиқ волонтёр фаолият юритмоқда. 

Олдимга қўйган мақсадларим жуда кўп. 
Уларнинг энг асосийси нуфузли олийгоҳ-
да ўқиб келиб, унда ўзлаштирган билим ва 
кўникмаларимдан юртимизда фойдаланиш, 
ўзим танлаган иқтисодиёт йўналишининг 
ривожига баҳоли қудрат ҳисса қўшишдир.

Ёшлар бирлашсак, катта кучмиз. Биздан 
талаб этиладигани билимнинг қудратини вақ-
тида англаш, имкониятлардан бохабар бўлиб, 
улар натижасида эришган ютуқларимизни 
шу халқ ривожи учун сарфлаш лозимлигини 
ҳаётий йўриғимизга айлантиришдир. Зеро, 
бугунги куннинг талаби ҳам айнан шу.

Азизбек ЗАЙЛОБИДДИНОВ,
Тошкент халқаро Вестминстер университети 

ҳузуридаги академик лицей ўқувчиси

Инсон ҳаётида спорт муҳим 
аҳамият касб этиб, соғлом 
турмуш тарзи, интизом, ирода, 
ғалаба иштиёқи, жамоавийлик, 
соф рақобат, жисмоний ҳамда 
маънавий тарбиядир. Бутун дунёни 
бирлаштирувчи, элларни элларга, 
дилларни дилларга туташтирувчи 
куч ҳам спорт. Спортчи 
ёшларимизда ҳам жисмоний, ҳам 
чинакам инсоний фазилатлар 
тўғри шаклланиб бориб, улар ўзгача 
ватанпарварлик, юртга ва миллатга 
садоқат руҳида униб-ўсмоқда.

 ҳаммасини уддаладим. “Париж-2024” ўйин-
лари мен учун алоҳида аҳамиятга эга майдон 
бўлди. Аллоҳга шукр, шундай ғалабага қодир 
қилди ва Президентимиз, халқимиз, оилам 
олдида юзим ёруғ бўлди”. 

Шундай ўғлонларимиз мисолида бугун 
халқимиз фарзандларига берган меҳри ва 
муҳаббати, тарбия ва кўмагининг мевасини 
татиётгани ҳақиқат.

Янги Ўзбекистон тарихида рўй берган 
яна бир қувонарли воқелик — Абдуқодир 
 Ҳусановнинг муваффақияти эса бутун халқи-
мизга фахр-ифтихор бағишлади. Абдуқодир 
ўз ҳаракати, интилиши ва маҳорати билан 
спорт ривожи учун кечаётган ислоҳотлар-
нинг юртга, миллатга нима беришини амалда 
кўрсатиб қўйди. Иккита турли “кучли беш-
лик” чемпионатида ўйнаган биринчи ўзбек 
футболчисининг журналистлар саволларига 
берган жавоблари эса бугун ҳеч бир ватандо-
шимизни бефарқ қолдирмаяпти.

— Сиз премьер лигада ўйнайдиган бирин-
чи ўзбек ўйинчисисиз. Бу ғурур они бўлса 
керак? 

— Ҳа, бу фақат мен учун эмас, бутун Ўз-
бекистон учун. Биринчи ўзбек “Манчестер 
Cити”да. Бу ҳали бошланиши. Ўзбеклар ҳали 
кўп келади Англияга. 

— Жаҳон чемпионатига Ўзбекистон би-
рор марта ҳам чиқмаган. У ерда футбол қан-
дай ривожланяпти?

— Жуда яхши ривожланяпти. Бир қадам 
қолди жаҳон чемпионатига чиқишимизга.

Мана, кўз ўнгимизда ҳақиқий келажак эга-
сининг жавоби! Умид юқори, ишонч баланд, 
энг муҳими, спортни қанчалик севса, юртини 
шу қадар севади, ютуқларини кутади.

Эътироф этиш зарурки, ёшларимиздаги 
ўзгаришлар ва соҳадаги катта силжишлар, 
ўзбек спортидаги кутилган лаҳзалар жорий 
йилда янада ёрқинроқ юзага чиқа бошлади.

Биз нафақат ғалабалардан баҳраманд бўл-
дик, балки барча спортчиларимиздаги ажо-
йиб умумийлик — юксак ватанпарварлик 
руҳига ҳам шоҳидмиз. Бу эса давлатимиз раҳ-
барининг ўзи  шахсий намуна бўлиб, келажак 
эгаларига кўрсатаётган ҳаётий ибрати мева 
бера бошлагани ифодасидир.

Яқинда дунё спортсеварлари нигоҳида 
бўлган Жавоҳир Синдаровнинг Хикару На-
камурага қарши оламшумул ғалабаси шах-
мат оламида катта шов-шувга сабаб бўлди. 
Синдаровнинг жасорати ва маҳоратига барча 
халқлар ҳавас қилди. Ушбу ғалаба юртимиз-
нинг ёш шахматчилари учун катта илҳом 
манбаи бўлиб, уларни ўз устида янада кўпроқ 
ишлашга, меҳнат қилишга ундамоқда.

Шу билан бирга, Гулруҳбегим Тоҳиржо-
нованинг Ўзбекистон шахмат терма жамоа-
сига қайтиши яна бир муҳим воқеликдир. 
Унинг ватанга бўлган муҳаббати ва садоқати 
йиллар ўтса-да, ўзини намоён қилди. Ўзбе-
кистонга бутунлай қайтган шахматчимиз 
2020 йилда АҚШнинг Миссури университе-
ти жамоасига қўшилган ва 5 йил давомида 
халқаро мусобақаларда АҚШ номидан иш-
тирок этиб келарди. Энди эса кучли қизимиз 
Ўзбекистон миллий терма жамоаси сафида 
экани қувонарли.

Футбол бўйича Ўзбекистон ампутантлар 
терма жамоасининг Осиё чемпиони бўлиши 
эса алоҳида эътирофга лойиқ. Уларнинг ға-
лабаси нафақат спортчиларимиз маҳоратини, 
балки ирода кучини ҳам кўрсатди. Ушбу ға-
лаба ёшларимизга ҳар қандай қийинчилик-
ларни енгиш мумкинлигини исботлади.

Қишки Осиё ўйинларида Дмитрий Чи-
гирёв ва Екатерина Гейниш жуфтлигининг 
олтин медали эса тарихий воқеа бўлди. 26 
йиллик танаффусдан сўнг қўлга киритилган 
ушбу ғалаба Ўзбекистон қишки спорти риво-
жига катта ҳисса қўшади.

Ватанпарвар, шижоатли ёшлар учун бу юрт-
да муносиб рағбат бор, очилмаган эшикнинг 
ўзи йўқ. Шундай экан, бу мамлакатни қудратли, 
миллатни буюк қиладиган куч эгалари етишиб 
чиқаверади. Марралар эса юксак! 

МИЛЛАТ ГЕНОФОНДИ, мамлакат 
қудрати, ОБРЎ-ЭЪТИБОРИДИР

Бундан ташқари, Наманган вилояти-
да футзал бўйича имконияти чекланган 
спортчилар иштирокида бўлиб ўтган му-
собақада талабаларимиз фахрли 1-ўринни 
олди. Айтиш жоизки, яқинда олийгоҳлар 
ўртасида бўлиб ўтган универсиада баҳс-
лари ҳам ФарДУ спортчи ёшлари учун 
омадли кечди. Кураш бўйича ўтказилган 
универсиада спорт мусобақалари ҳудудий 
босқичида 7 нафар талабамиз 1-ўринни, 4 
нафари 2-ўринни эгаллаб, финал босқичига 
чиқди.  Умумжамоа  ҳисобида эса универ-
ситет 1-ўринни қўлга киритди. “Талаба-
лар лигаси” волейбол мусобақаси ҳудудий 
босқичида талаба йигитлар жамоаси фахр-
ли 1-ўринни қўлга киритган бўлса, кураш 
бўйича ўтказилган универсиада спорт му-
собақаси республика финал босқичида 
талабаларимиз Мафтуна Холматова 48 ки-
лограмм вазнда 1-ўринни эгаллаб, олтин 
медалга эга чиқди, Зиёдилло Алижонов эса 
73 килограмм вазнда 2-ўринни эгаллаб, ку-
муш медалга сазовор бўлди.

Бу ютуқлар, эришилган ғалабалар негизи-
ни холис таҳлил қилган ҳолда айтиш жоизки, 
давлатимиз раҳбари томонидан илгари сури-
лаётган спорт соҳасидаги барча ташаббуслар 
соғлом ва баркамол авлодни тарбиялашда 
олий таълим муассасалари учун энг муҳим 
омил бўлмоқда. 

Кўринадики, инсониятнинг ҳамиша фаол 
ва соғлом муҳитга ташналиги жамият ирода-
си билан чамбарчас боғлиқ заруратдир. Ай-
нан шу зарурат инсоннинг жамиятда ўрни, 
ҳурмати, қадр-қиммати бўлади. Бугун ҳар 
бир оила идеалига айланган ва яқинда Париж 
афсоналарида пайдо бўлган ўзбек фарзандла-

ри ҳам бошини баланд кўтарган, миллатнинг 
ғурури ва шаъни не эканини юракдан чуқур 
англаган, “Ғалаба — мен учун!” дея маррани 
катта олган ёшларимизнинг бир бўлагидир. 
Ҳали бу миллатда миллионлаб Диёралар, 
минглаб Лазизбек ва Асадхўжалар, Ёрқинбек 
каби моҳир фарзандларимиз етишиб келмоқ-
даки, келгусида жаҳон майдонларида Ўзбе-
кистон номи қайта ва қайта жаранглайди. Де-
макки, 2028 йилги Олимпия ва Паралимпия 
ўйинларида ҳам бизнинг чемпионлар тиллар-
да достон бўлади.

“Париж-2024” Паралимпия ўйинлари ол-
тин медали соҳиби Ёрқинбек Одилов ўша 
фахрли дамларни ёдга олар экан, унинг ҳар 
бир сўзи ёшларимиз учун муҳим мотива-
ция ва машъал бўла олади: “Соғлом одам-
лар сафига қўшилиш осон бўлмади. Лекин 

БИРИНЧИ МИСОЛ
“Мен ҳар куни ўртача 6 соат интернетда 

ўтираман. Турли вайнларни томоша қилиб 
вақт ўтказаман. Одатда куннинг қандай ўтга-
нини сезмай ҳам қоламан”. Бу — биз ўтказган 
семинарда 10-синф ўқувчисининг иқрори.

— Хўп, шунча вақтингни телефонда ўт-
казар экансан, айт-чи, қанчаси фойдангга 
ишлайди? Масалан, хорижий тилларни ўр-
гатадиган иловалар, текин Ай-Ти дарслари 
бор, — деб сўрайман йигитчадан. 

— Э, фойдали нарса йўқ, кетма-кет чиққан 
қисқа видеоларни томоша қилиб ўтираман.

Иккинчи ўқувчининг ҳам қанча вақти ин-
тернетга сарф бўлиши билан қизиқдик.

— Ўртача 5-6 соат интернетга сарфлай-
ман. Лекин шундан бир соатга етар-етмас 
вақтим фойдали контентлар кўришга кетса 
керак.

Лойиҳа доирасида ёшлар фикрини ўрган-
ганимизда кўпчилик вақтини беҳуда ўтка-
заётганининг гувоҳи бўлдик. Ҳақиқатан, ки-
чик ёшли болакайлардан тортиб, кекса авлод 
вакилларигача интернет тармоғида соатлаб 
вақт кетказиши бугун айни ҳақиқат. Лойиҳа 
давомида китоб мутолааси учун қанча вақт 
сарфланишига қизиқдик. Афсуски, жуда кам 
вақт ажратилади ёки аксарият умуман китоб 
ўқимайди. Газета ва журналларни-ку, айтма-
са ҳам бўлади.

ИККИНЧИ МИСОЛ
— Ишхонам билан уйим ораси 60 кило-

метр. Масофа олислиги боис, ишга эрта от-
ланаман, оқшом кечроқ қайтишимга тўғри 
келади. Уйга келгач, фарзандларим билан 
мактабда қандай мавзулар ўтилгани, куни 
қандай кечгани ҳақида гаплашаман. Уйга бе-
рилган топшириқларни, вазифаларни бажа-
риб бўлган-бўлмагани ҳақида сўрайман. Чар-
часам ҳам мутолаага вақт ажратаман, бир оз 
ўқиб, сўнг кунни якунлайман. Чунки болалар 
ота-онасидан намуна олади, уларга ўхшашга 
интилади.

УЧИНЧИ МИСОЛ
Фарида йиғлаётган кичик ўғлига каттаси-

нинг қўлидаги телефонни олиб берди. Бола 
бирпасда йиғидан тўхтади, митти бармоқ-
лари билан телефонни ковлашга киришиб 
кетди. Энди катта ўғли хархаша бошлади. 
Фарида уни ҳам тинчлантириш учун қўлига 
планшет тутқазди. Икки болакай тинчлангач, 
она ичкари хонага кириб, ўзи ҳам телефонга 
“шўнғиб кетди”.

Шу йил 14 февраль куни навқи-
рон ёшлар билан бўлган учрашувда 
бу меҳр, бу рағбат яна бир бор кў-
ринди. Президентимиз мулоқотни 
“Буюк шоиримиз Эркин Воҳидов 
айтганидек, ёшлик — бу қалбнинг 
олтин сози. Бунга қўшимча қилиб,  
ёшлар — халқимизнинг, Ватани-
мизнинг олтин фонди, десак тўғри 
бўлади”, дея бошлагани қалбимизни 
тўлқинлантириб юборди, дилимизни 
фахр-ифтихорга тўлдирди.

Давлатимиз етакчиси ёшлар билан 
мулоқотида кечиктириб бўлмайдиган 
бир қанча долзарб масалаларга батаф-
сил тўхталиб, ечимларини кўрсатиб 
берди. Жумладан, ёшлар маънавияти-
ни юксалтиришда бадиий адабиётнинг 
ўрни жуда катта эканини айтиб ўтди. 
Ўзбекистон Қаҳрамони, халқ шоири, 
устозимиз Эркин Воҳидов биринчи 
муҳаррири бўлган “Ёшлик” журнали 
фаолиятини кучайтириб, уни яна ёшла-
римиз севиб ўқийдиган нашрга айлан-
тириш муҳимлигини таъкидлади.

“Ёшлик” журнали ходимлари бу та-
баррук даргоҳда хизмат қилаётганидан 
доим фахрланиб юради. Ўзбек хал-
қининг сўнгги қирқ йиллик тарихига 
эътибор қаратсак, журнал миллатнинг 
адабий тафаккурига, интеллектига, ма-
данияти ва санъатига сезиларли таъсир 
кўрсатганига шоҳид бўламиз.

Журнал ўз даврида ижтимоий-ада-
бий зарурат туфайли майдонга келган. 
Мана шу зарурат таҳририят ходимла-
рига йиллар давомида ғайрат бағишлаб 
келади. Нашрга халқимизнинг ардоқ-
ли фарзанди, давлат ва жамоат арбоби 
Шароф Рашидов “Ёшлик” журнали 
адабиётимиз гулшанида ўзига хос 
нурафшон бир боғ бўлиб қолсин. Бу 
боққа қадам қўйганлар ундан ҳами-
ша хушнуд, кўнгли мунаввар бўлиб 
чиқсин. Унда амал олгучи ниҳол-
лар чинор мисол гуркираб ўссин ва 

Мулоµаза 

НИМА  УЧУН  
КИТОБ  ª¯ИШ  КЕРАК?

Минажатдин ҚУТЛИМУРАТОВ,
“Янги Ўзбекистон” мухбири

ТЎРТИНЧИ МИСОЛ
— Хизмат сафари билан Японияга бор-

дик. Эрталаб метродан чиқишим билан узун-
дан узоқ навбатда турганларга кўзим тушди. 
“Яхши нарса сотилаётган бўлса керак. Мен 
ҳам уйга олволай” деган ўйда навбатда тур-
дим. Навбатим келиб, қарасам, киоскда газе-
танинг янги сони сотилаётган экан. Япония-
ликлар қайси касбда ишлашидан қатъи назар, 
эрталаб газеталарнинг янги сонини мутолаа 
қилишни урфга айлантирган.

ХУЛОСА ЧИҚАРИШГА 
ШОШИЛАЙЛИК

Мамлакатимиз аҳолисининг салкам 60 
фоизи ёшлар. Шу боис, ёшлар масаласи дав-
латимиз сиёсатида стратегик аҳамият касб 
этади. Юртимизда сўнгги 8 йилда ёшларни 
қўллаб-қувватлашга қаратилган 120 га яқин 
норматив-ҳуқуқий ҳужжат қабул қилинди.

Тараққиётимизнинг ҳoзирги босқичи-
да ёшларнинг сиёсий-ҳуқуқий мaдaнияти 
вa ижтимoий oнги ўсиб бoриши, жaмиятни 
дeмoкрaтлaштириш вa либeрaллaштириш 
жaрaёни жaдaл ривoжлaниши, ёш авлоднинг 
илм-фан, спортда эришаётган ютуқлари бу 
соҳадаги ислоҳотларни янги бoсқичгa кўтa-
риш учун зaрур шaрoитни юзaгa кeлтирмоқ-

да. Зеро, соғлом, билимли ва маданиятли ёш-
ларгина мамлакат тараққиёти ва келажагини 
белгилаб беради.

Биз фарзандларимиз онгу тафаккурида 
миллий ғурур билан бирга умумбашарий 
қадриятларга ҳурмат ҳиссини камол топти-
риш мақсадида уларни замонавий билим ва 
дунёқараш, даромадли касб эгалари этиб тар-
биялаш, илм-фан, ахборот технологиялари, 
маънавият, санъат ва адабиёт, спортга ошно 
этиш учун бор куч ва имкониятларни сафар-
бар этмоқдамиз.

Бугун интернет дунёсида икки қутб бор. 
Бири — эзгулик. У инсон камолоти учун хиз-
мат қилиб, оғирини енгиллаштиради. Иккин-
чиси эса унга қарама-қарши, яъни ҳар қандай 
маънавий тарбияни мажақлаб, йўқотишга 
шай турган қутб. Одамзод мана шу икки қутб 
орасида турибди.

Кўпчилик, айниқса, ёшлар ўзи билиб-бил-
май адашиб, турли йўлларга кириб қолмоқда. 
Бунга асосий сабаб ҳам интернет тармоқла-
ридаги бўлар-бўлмас, олди-қочди маълумот-
лардир. Биз болаларимизнинг телефонини 

 текшириб туришимиз керак, албатта. Улар-
нинг эътиқоди ва қарашларини эзгулик нури 
билан ҳимоя қила олишимиз зарур. Юқорида-
ги мисолларда келтирилгани каби ўғил-қиз-
лар орасида китоб ўқийдиган, мутолаа қила-
диганлар кам. Чунки маҳаллада, кўча-кўйда, 
жамоат жойларида, мактабларда, олийгоҳда, 
уйда, хуллас, ҳамма-ҳамма жойда телефон 
билан овора бўлиб ўтирганларни ҳар қадамда 
учратамиз. Ётганда ҳам, турганда ҳам телефон 
ёнида. Бугун интернет оламига кириб кетган 
ёшлар нималар кўраётгани билан барчамиз 
қизиқишимиз, уларни тўғри йўлга йўналтири-
шимиз керак. Эртага кеч бўлади.

Медиа оламида ножоиз, хавф-хатарга тў-
лиқ, ёвузлик ва фаҳш тарғиботи урчиган тас-
вирлар, роликлар, миллий телеэкран орқали 
эса эфирга ўта бачкана, тарбиявий аҳамияти 
йўқ сериаллар узатилмоқда. Бу ҳолатга халқ 
маънавий юксалиши учун жиддий хавф си-
фатида қараш лозим. Томошабиннинг қалб 
кўзини кўр қиладиган бундай медиа ва экран 
маҳсулотларига бефарқ қараб туришнинг ўзи 
ҳам миллат келажагига хиёнат эмасми? Зеро, 
миллий қадриятлар ва ахлоқ тушунчаси кўп 
нарсадан устун.

Фикримизнинг исботи сифатида дунё бў-
йича олинган статистикага эътиборингизни 
қаратамиз. Бугун Ер юзидаги 5,17 миллиард 
одам ижтимоий тармоқлардан фойдаланади. 
Бу жаҳон мамлакатлари аҳолисининг 62,6 

фоизини ташкил қилади. Ушбу кўрсаткич ҳар 
йили 3,4 фоиз ошиб бормоқда.

Китоб ўқиш, мутолаа борасида эса аҳвол 
абгор. Бугунги авлод газета ўқиш завқини 
тушунмайди. Яқинда ихтисослаштирилган 
мактаб ўқувчилари билан учрашиб, суҳ-
батлашишга тўғри келди. Биз кўпроқ китоб 
мутолааси, газета ўқиш борасида уларнинг 
фикрини эшитдик. Ўқувчилар орасида китоб 
ўқийдиганлар кўплигини кўриб кўнглимиз 
яйради. Аммо газетага навбат келганида би-
рортаси яқин ярим йилда газета ўқимагани 
маълум бўлди. Фақат бир қиз мақоласи чоп 
этилгани боис газета ўқиган.

Атрофимизга назар солсак, китобсевар 
давлатлар талайгина. Бизнинг улардан ни-
мамиз кам? Биз ҳам китоб ўқисак ёмонми? 
Билимли бўлиш учун ҳам китоб ўқишимиз 
керак.

Ривожланиш сари қадам босар эканмиз, 
кўпроқ китоб ўқиш, илм ўрганиш, энг асо-
сийси, давлатимиз томонидан ёшлар учун 
берилган имкониятлардан унумли фойдаланиш 
лозим.

ОЛТИН  ФОНДНИНГ 
Мамлакатимиздаги изчил ислоҳотлар, ёшлар 
сиёсати борасидаги янгича ёндашувлар бугун ўз 
мевасини бермоқда. Давлатимиз раҳбарининг 
ёшларга меҳрини, уларга кўрсатаётган рағбатини 
юртдошларимиз ҳар куни кўриб, билиб турибди.

Нурилла ЧОРИЕВ,
“Ёшлик” журнали 
бош муҳаррири

 чинордек умри боқий бўлсин”, деб оқ 
йўл тилаган. 

Бу тилаклар адабий ҳаётимизда ўзи-
нинг исботини топди. Бугунгача жур-
нал ўзбек ва жаҳон адабиётининг энг 
сара асарларини тарғиб қилиш, адабий 
ва ижтимоий ҳаётдаги долзарб масала-
ларга жамоатчилик эътиборини қара-
тиш, ёш истеъдодларни кашф этишни 
ўзининг асосий вазифаси деб билди.

Журнал ташкил этилган йилларда 
адабиётимизга кириб келаётган ёш ис-
теъдодларнинг бадиий етук асарлари 
айни шу нашрда босилиб чиқди. Жум-
ладан, ўзбек адабиётида алоҳида ҳоди-
са бўлган “Саодат соҳили”, “Жавоб”, 
“Асқартоғ томонларда”, “Дунёнинг 
ишлари”, “Ёлғончи фаришталар”, “Те-
мир хотин”, “Отамдан қолган далалар” 

каби асарлар, озодлик ва ҳуррият мав-
зуларидаги шеърий туркумлар, жаҳон 
адабиётидан ўзбек тилига маҳорат би-
лан ўгирилган “Абадият қонуни”, “Ош-

кора қотиллик”, “Асрга татигулик кун”, 
“Итюрак” сингари дурдона асарлар 
айни шу журналда нашр этилди.

“Ёшлик”ни элга манзур этиш йў-
лида юзлаб истеъдодли адиблар меҳ-
нат қилди. Aйниқса, халқимизнинг 
истиқлол орзуси, ўзбек тилининг 
мавқеи, қатағон йилларида қурбон 
бўлган зиёлиларимиз бошига тушган 
оғир кунлар, хорижда яшаётган ва-
тандошларимиз ҳақидаги ижтимоий-
публицистик мақолалар ёш ижод-
корлар томонидан ёзилганида янада 
равшан кўринди.

Кейинги йилларда Анвар Обид-
жоннинг “Мўттивоймисан, Митти-
вой” қиссаси, Исажон Султоннинг 
“Генетик” романи, Иқбол Мирзонинг 
“Зарб” қиссаси, Луқмон Бўрихоннинг 
“Имом Мотуридий” романи, Шодиқул 
Ҳамронинг “Қақнус қанотидаги умр”, 
Муртазо Қаршибоевнинг “Қрим қис-
саси”, Орзиқул Эргашевнинг “Турсун-
бойнинг болалиги”, Шуҳрат Матка-
римнинг “Мақар”, Эрпўлат Бахтнинг 
“Суронларда ўтган болалик”, Рустам 
Жабборовнинг “Шаҳзоданинг иқрори” 
каби ажойиб асарлари чоп этилди.

Ижодкорнинг обрўсини ошира-
диган, нашрнинг номини кўтаради-
ган ягона омил бу, албатта, юксак 
савиядаги асардир. У ўқувчилар 
қалбига йўл топса, катта таассурот 
қолдирса, шубҳасиз, муаллиф ҳам, 
асарни чоп этган нашр ҳам тилга 
тушади.

Бироқ ёшлар учун энг зарур бўлган 
журнал кейинги йилларда жуда кам 
ададда чиқди. Бу таҳририят ходим-
ларини чуқур ўйга толдирар, шундай 
ажойиб асарлар ёшларимизга етиб бор-
маётгани қалбни ўртар эди.

Мулоқотда Президентимизнинг 
ёшлар ҳаёти билан боғлиқ долзарб ма-
салалар қаторида “Ёшлик” журнали 
фаолиятини кучайтириш борасидаги 
фикрлари наинки ижодкор ёшларни, 
балки барча зиёлиларнинг қалбини 
тўлқинлантирди. Зотан, давлатимиз 
раҳбари азму шижоатга тўла, навқирон 
ёшлар тимсолида янги Ўзбекистоннинг 
бугунги ва эртанги бунёдкорларини 
кўраётганини “Келгусида Учинчи 
Ренессанс пойдеворини яратадиган 
янги Хоразмийлар, Берунийлар, 
Ибн Синолар, Мирзо Улуғбек ва 
Алишер Навоийлар қаердан пайдо 
бўлади? Бу улкан вазифаларни ким 
 бажаради? 

Мен қайта-қайта такрорлашдан 
чарчамайман. Албатта, бу эзгу ғоя-
ларни сизлар — бугунги Янги Ўз-
бекистон ёшлари амалга оширасиз-
лар”, дея таъкидлагани ҳам бежиз эмас.

Биз “Ёшлик” журналини халқимиз-
нинг, айниқса, ёш авлоднинг севимли 
замонавий нашрига айлантириш йўли-
да истеъдодли ёшлар билан бирга бор 
куч-ғайратимизни сафарбар этишга 
 тайёрмиз.

Ижодкорнинг обрўсини оширадиган, нашрнинг 
номини кўтарадиган ягона омил бу, албатта, юксак 
савиядаги асардир. У ўқувчилар қалбига йўл топса, 
катта таассурот қолдирса, шубҳасиз, муаллиф ҳам, 
асарни чоп этган нашр ҳам тилга тушади.

Медиа оламида ножоиз, хавф-хатарга тўлиқ, ёвузлик ва 
фаҳш тарғиботи урчиган тасвирлар, роликлар, миллий 
телеэкран орқали эса эфирга ўта бачкана, тарбиявий аҳамияти 
йўқ сериаллар узатилмоқда. Бу ҳолатга халқ маънавий 
юксалиши учун жиддий хавф сифатида қараш лозим. 

“Ёшлик”
севимли нашрига айланади

Бугуннинг гапи

